
[image: Iseri rẹ Jihova vwẹ Albania vwẹ ọmọbe edurhie rẹ Ẹkarophiyọ na vwọ kẹ ọshare ọvo]
E durhie ihwo kpo Ẹkarophiyọ rẹ Ughwu rẹ Jesu vwẹ Albania






Ona re se Vwo Phi Ayen Phiyọ Ada




UWEVWIN ORHẸRẸ




[image: Uwevwin Orhẹrẹ Ukeri 2 2017 | Wo Che Rhiabọreyọ Okẹ rẹ Ọghẹnẹ rọ Ma Rho?]


Onọ: Die yen wo rori nẹ ọyen okẹ rọ ma rhọ rẹ Ọghẹnẹ vwọ kẹ avwanre?

Ẹkpo rẹ Baibol: Jọn 3:⁠16

Obo wọ cha ta: Uwevwin Orhẹrẹ nana kanrunumu oboresorọ Ọghẹnẹ vwo ji Jesu rhe rhi ghwu kẹ avwanre vẹ oborẹ avwanre se vwo dje idavwaro phia kẹ okẹ yena.







DIE YEN UVIE RẸ ỌGHẸNẸ?




[image: Die Yen Uvie rẹ Ọghẹnẹ?]


Onọ: [Dje opharo rẹ itrati na kẹ.] Mavọ yen wọ cha kpahenphiyọ onọ nana? Uvie Ọghẹnẹ na ọyen orọnvwọn rọhẹ evunrẹ ubiudu wẹn? itẹ ghevweghe? yẹrẹ usuon rọhẹ obodjuvwu?

Ẹkpo rẹ Baibol: Dan. 2:44; Aiz. 9:6

Obo wọ cha ta: Itrati nana dje oborẹ Uvie rẹ Ọghẹnẹ se mudiaphiyọ kẹ wẹ.







ỌMỌBE EDURHIE RẸ ẸKAROPHIYỌ NA




[image: 2017 ọmọbe edurhie rẹ Ẹkarophiyọ na]


Obo wọ cha ta: Avwanre durhie ihwo kpo irueru ọghanghanre ọvo. [Reyọ ọmọbe na vwọ kẹ ohwo ro vwo uwevwin na.] Vwẹ April 11, iduduru rẹ ihwo vwẹ akpọneje che siomakoko vwẹ asan sansan vwo ru ẹkarophiyọ rẹ ughwu rẹ Jesu, ayen je cha kerhọ rẹ Ota ro nẹ Baibol na rhe ro djekpahen erere rẹ ughwu rẹ Jesu sa kẹ avwanre. Ọmọbe edurhie nana dje ọke vẹ asan re de che ru irueru na. Biko rhe ọ da dia obo wo se ru.







SI ONA ROMOBỌ WẸN


Ru ona romobọ wẹn vwo nene idje na.








March 6-12

JERIMAYA 1-4





	  Une 23 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Me vo Owẹ Herọ re Mi Vwo Sivwi Uwe”: (Ibrẹro 10)

	[Hworo ividio na Ọdjẹkoko rẹ Ọbe rẹ Jerimaya.]



	Jer. 1:6​—Jerimaya vwo owenvwe ro vwo rhiabọreyọ owian ọkpokpọ-ọ (w11 3/15 29 ẹko. 4)



	Jer. 1:7-10, 17-19​—Jihova veri nẹ o che ru Jerimaya gan, je vwẹ ukẹcha kẹ (w05 12/15 23 ẹko. 18; jr 88 ẹko. 14-15)







	  Hiẹ Guọnọ Efe Na: (Ibrẹro 8)

	Jer. 2:13, 18​—Die yen erọnvwọn ivẹ ri miovwirin rẹ ihwo rẹ Izrẹl ri jẹ evun ẹfuọn na ruru? (w07 3/15 9 ẹko. 8)



	Jer. 4:10​—Ọhọ vọ yen Jihova vwọ “phiẹn” ihwo rọyen? (w07 3/15 9 ẹko. 4)



	Die yen isese rẹ Baibol rẹ udughwrẹn nana yono uwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen wọ sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Jer. 4:1-10










MUOMAPHIYỌ IRUO AGHWOGHWO NA


	  Muegbe rẹ Ena re se Vwo Phi Ayen Phiyọ Ada rẹ Emeranvwe Nana: (Ibrẹro 15) Otaẹtakuẹgbe re mukpahen “Ona re se Vwo Phi Ayen Phiyọ Ada.” Hworo ọvuọvo rẹ ividio rẹ ona re se vwo phi ayen phiyọ ada na, rere wo djekpahen ẹkpo kiriguo rehẹ evun rayen.










AKPEYEREN RẸ INENIKRISTI


	  Une 149



	  Oborẹ Ukoko Na Rure: (Ibrẹro 7) Hworo ividio rẹ Oborẹ Ukoko Na Rure ọ rẹ March.



	  Egbada-Ẹdjẹ rẹ Ẹkarophiyọ na Cha Tonphiyọ Vwẹ March 18: (Ibrẹro 8) Oniruo rọvwẹrote iruo rẹga na yen cha ta ota nana. A reyọ ota na vwo nẹ Ọbe Uyono rẹ Akpeyeren vẹ Iruo Uvie Na rhe, ọ rẹ February 2016, aruọbe 8. Ghare ọvuọvo rẹ ọmọbe rẹ edurhie rẹ Ẹkarophiyọ na kẹ ihwo ejobi rere wọ ta ota kpahọn. Djunute ọrhuẹrẹphiyotọ rọ herọ ra vwọ wian ekogho na ejobi rẹ avwanre de ghwoghwo.



	  Uyono rẹ Baibol Rukoko: (Ibrẹro 30) sp aruẹbe 8-9



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 74 vẹ Ẹrhovwo














EFE RỌHẸ OTA RẸ ỌGHẸNẸ | JERIMAYA 1-4

“Me vo Owẹ Herọ re Mi Vwo Sivwi Uwe”





Ọhọhọre nẹ Jerimaya te ẹgbukpe 25 re ọke rẹ Jihova vwọ reyọ vwo mu kerẹ ọmraro. Jerimaya ni oma rọyen nẹ o muwan rẹ iruo na-a, ẹkẹvuọvo, Jihova vwẹ imuẹro kẹ nẹ ọ cha vwẹ ukẹcha kẹ ọkieje.



[image: A vwẹ igoni kare ọmraro Jerimaya, e sivwinro vwo nẹ orhare rọ vọnre vẹ ibehre, ọ viẹre fikirẹ oghwọrọ rẹ Jerusalẹm]


	647

A vwẹ Jerimaya vwo mu kerẹ ọmraro



	607

A ghwọrọ Jerusalẹm



	580

E siro re





Ẹdẹ na eje B.C.E.








March 13-19

JERIMAYA 5-7





	  Une 66 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Ayen Dobọ rẹ Eruo rẹ Ọhọre rẹ Ọghẹnẹ Ji”: (Ibrẹro 10)

	Jer. 6:13-15​—Jerimaya rhie aphiphẹ rẹ imwemwu rẹ ẹgborho na phiyọ (w88 4/1 11-12 ẹko. 7-8)



	Jer. 7:1-7​—Jihova davwẹngba rọ vwọ nẹrhẹ ayen kurhẹriẹ (w88 4/1 12 ẹko. 9-10)



	Jer. 7:8-15​—Ihwo rẹ Izrẹl rorori nẹ Jihova che ru emu ọvuọvo-o (jr 21 ẹko. 12)







	  Hiẹ Guọnọ Efe Na: (Ibrẹro 8)

	Jer. 6:16​—Die yen Jihova guọnọre nẹ ihwo rọyen ru? (w05 11/1 23 ẹko. 11)



	Jer. 6:22, 23​—Diesorọ a vwọ tanẹ “ihwo evo nẹ obohwẹre ọnre cha”? (w88 4/1 13 ẹko. 15)



	Die yen isese rẹ Baibol rẹ udughwrẹn nana yono uwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen wọ sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Jer. 5:26–6:5










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) T-36​—Gbẹn idjerhe phiyotọ vwọ kẹ orhivwinbrura.



	  Orhivwinbrura: (Ibrẹro 4 kpotọ) T-36​—Ta ota kpahen “Obo re Roro Kpahen.” Durhie ohwo na kpo Ẹkarophiyọ na.



	  Uyono rẹ Baibol: (Ibrẹro 6 kpotọ) jl uyono 1​—Durhie ohwo na kpo Ẹkarophiyọ na.










AKPEYEREN RẸ INENIKRISTI


	  Une 125



	  “Amono Yin Ruẹ Ọhọre ri Jihova Nonẹna?​—Obo ra Reyọ Vwo Ruiruo”: (Ibrẹro 15) Tonphiyọ vẹ otaẹtakuẹgbe rẹ ibrẹro iyorin ro shekpahen uyovwinrota na. Wo de ru ọyena nu, gbe hworo, wọ je ta ota kpahen ividio ro dje obo ra sa vwọ vwẹ uyono 8 rẹ ibroshọ na vwo yono ohwo. Jiro kẹ ihwo ejobi re vwẹ Baibol na vwo yono ihwo nẹ ayen vwẹ ibroshọ na vwo ruiruo kudughwrẹn kudughwrẹn.



	  Uyono rẹ Baibol Rukoko: (Ibrẹro 30) sp aruẹbe 10-12



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 10 vẹ Ẹrhovwo














EFE RỌHẸ OTA RẸ ỌGHẸNẸ | JERIMAYA 5-7

Ayen Dobọ rẹ Eruo rẹ Ọhọre rẹ Ọghẹnẹ Ji





7:1-4, 8-10, 15

	  Jerimaya fiudugberi rhie aphiphẹ rẹ imwemwu kugbe ophiẹnvwe rẹ ihwo rẹ Izrẹl phiyọ



	  Ihwo rẹ Izrẹl rorori nẹ uwevwin rẹ ẹga na vwo ẹgba ro se vwo sivwin ayen



	  Jihova jẹ ayen riẹn nẹ izobo eze che se rhurhu oruchọ raye-en





Nọ oma wẹn: Mavọ mi se vwo vwo imuẹro nẹ ẹga mẹ shephiyọ ọhọre rẹ Jihova, ọ dia ọ rẹ omeru-u?









[image: Jerimaya ghwoghwo ovuẹ rẹ Jihova vwẹ anurhoro rẹ uwevwin rẹ ẹga na]
Jerimaya hẹ anurhoro rẹ uwevwin rẹ Jihova









[image: Oniọvo rẹ aye ro nene ohwo ro yono fuẹrẹn ibroshọ rẹ Amono Yin Ruẹ Ọhọre ri Jihova Nonẹna?]



AKPEYEREN RẸ INENIKRISTI

Amono Yin Ruẹ Ọhọre ri Jihova Nonẹna?​—Obo ra Reyọ Vwo Ruiruo







[image: Iyovwinreta rehẹ ibroshọ rẹ Amono Yin Ruẹ Ọhọre ri Jihova Nonẹna?]


A teyen ibroshọ na Amono Yin Ruẹ Ọhọre ri Jihova Nonẹna? rere avwanre vẹ ihwo rẹ avwanre yono sa vwọ fuẹrẹn vwẹ ọtonphiyọ yẹrẹ oba rẹ uyono na.* Uyono 1 re te 4 nẹrhẹ ihwo rẹ avwanre yono na riẹn avwanre, uyono 5 re te 14 chọn ayen uko vwọ riẹn iruo rẹ avwanre, uyono 15 re te 28 dje oborẹ ukoko rẹ avwanre ruẹ. Ofori nẹ e yono ọbe na nene obo ra rhuẹrẹ iyono na kpahen ohwohwo, jokpanẹ o vwo uyono ọvo ro fori nẹ e yono ohwo na. Uyono ọvuọvo reyọ aruọbe ọvo, ọtiọyena a sa reyọ ibrẹro iyorin fiẹ ihwe vwo nene ihwo evo ru uyono na.



	

[image: Uyono 8 vwẹ ibroshọ rẹ Amono Yin Ruẹ Ọhọre ri Jihova Nonẹna?]


  Kanrunumu onọ ra nọre vwẹ uyovwinrota na



	  Se uyono na kugbe, ovwan se se ẹko rẹ eta na eje siẹvuọvo yẹrẹ se ẹko ọvuọvo



	  Ovwan fuẹrẹn oborẹ ovwan seri na kugbe. Reyọ enọ rehẹ obotọ rẹ aruọbe na vẹ ihoho na vwo ruiruo. Se, je fuẹrẹn ẹkpo rẹ Baibol ra rionbọra na vwo nene obo ru wo rorori nẹ oshephiyọ. Kanrunumuo nẹ iyovwinrota itete na kpahenphiyọ onọ rẹ uyovwinrota yena



	  Ekpeti na “Riẹn Emu Efa” da herọ, ovwan se kugbe, ji vuẹ nẹ o ru nene odjekẹ ra vwọphia na











^ e?ko. 3 Ọ rẹ herọ vwẹ intanẹti yen ma gba.





March 20-26

JERIMAYA 8-11





	  Une 117 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Womarẹ Odjekẹ rẹ Jihova Ọvo Yen Ihworakpọ Se Vwo Phikparobọ”: (Ibrẹro 10)

	Jer. 10:2-5, 14, 15​—Eghẹnẹ rẹ ẹkuotọ na eghẹnẹ rẹ efian (it-1 555)



	Jer. 10:6, 7, 10-13​—Vwọ fẹnẹ eghẹnẹ rẹ ẹkuotọ na, Jihova yen Ọghẹnẹ rẹ uyota na (w04 10/1 11 ẹko. 10)



	Jer. 10:21-23​—Ihworakpọ che se phikparobọ ababọ rẹ odjekẹ rẹ Ọghẹnẹ-ẹ (w15 9/1 15 ẹko. 1)







	  Hiẹ Guọnọ Efe Na: (Ibrẹro 8)

	Jer. 9:24​—Oka rẹ oma-ẹyan vọ yen shephiyọ? (w13 1/15 20 ẹko. 16)



	Jer. 11:10​—Diesorọ Jerimaya vwo djunute uvwiẹ ihwe rehẹ obohwẹre ọnre na vwẹ aroẹmrẹ rọyen, dede nẹ Sameria sheri vwẹ ukpe rẹ 740 B.C.E.? (w07 3/15 9 ẹko. 2)



	Die yen isese rẹ Baibol rẹ udughwrẹn nana yono uwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen wọ sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Jer. 11:6-16










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) Ọmọbe edurhie vẹ wp17.2 opharo​—Gbẹn idjerhe phiyotọ vwọ kẹ orhivwinbrura.



	  Orhivwinbrura: (Ibrẹro 4 kpotọ) Ọmọbe edurhie vẹ wp17.2 opharo​—Gbẹn idjerhe phiyotọ wọ vwọ rhoma rhivwin.



	  Uyono rẹ Baibol: (Ibrẹro 6 kpotọ) ld aruẹbe 4-5 (Ohwo ro vwo ota na sa sane uhoho rọ guọnọ vwo ruiruo.)​—Durhie ohwo na kpo Ẹkarophiyọ na.










AKPEYEREN RẸ INENIKRISTI


	  Une 101



	  “Kerhọ rẹ Ọghẹnẹ​—Obo ra Reyọ Vwo Ruiruo Wan”: (Ibrẹro 15) Tonphiyọ vẹ otaẹtakuẹgbe rẹ ibrẹro iyorin ro shekpahen uyovwinrota na. Wo de ru ọyena nu, gbe hworo, wọ je ta ota kpahen ividio ro dje obo ra vwẹ aruẹbe 8 vẹ 9 rẹ ibroshọ na vwo yono ohwo. Ohwo re yono na yọnrọn Kerhọ rẹ Ọghẹnẹ, oyono na da rha yọnrọn Kerhọ rẹ Ọghẹnẹ Rere Wọ Dia Bẹdẹ. Jiro kẹ otu na nẹ ayen ni ibroshọ rẹ Kerhọ rẹ Ọghẹnẹ Rere Wọ Dia Bẹdẹ rayen.



	  Uyono rẹ Baibol Rukoko: (Ibrẹro 30) sp aruẹbe 13-14



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 35 vẹ Ẹrhovwo














EFE RỌHẸ OTA RẸ ỌGHẸNẸ | JERIMAYA 8-11

Womarẹ Odjekẹ rẹ Jihova Ọvo Yen Ihworakpọ Se Vwo Phikparobọ




Ihworakpọ vwo ẹgba yẹrẹ uturhi rẹ ayen vwo sun omobọ raye-en


10:21-23

	  Kidie nẹ isun rẹ ihwo rẹ Izrẹl guọnọ odjekẹ rẹ Jihova-a, ihwo na da hra



[image: Isun rẹ ihwo rẹ Izrẹl guọnọ ukẹcha mie eghẹnẹ rẹ efian; a ghwọrọ Jerusalẹm]




	  Ihwo ri nene odjekẹ rẹ Jihova vwo ufuoma vẹ omavwerhovwẹn, ayen ji ruẹ yovwẹn



[image: Ohwo rẹ Izrẹl ọvo ro se Ota rẹ Ọghẹnẹ, ọ vẹ orua rọyen riavwerhen rẹ ufuoma, omavwerhovwẹn, ji ruẹ yovwẹn]













AKPEYEREN RẸ INENIKRISTI

Kerhọ rẹ Ọghẹnẹ​—Obo ra Reyọ Vwo Ruiruo Wan







[image: Kerhọ rẹ Ọghẹnẹ]


A rhuẹrẹ ibroshọ rẹ Kerhọ rẹ Ọghẹnẹ na rere a reyọ ihoho rehẹ evun rọyen vwo yono ihwo re ghwa riẹn se-e iyono rẹsosuọ rẹ Baibol na. Uyono ọvuọvo rọ reyọ aruẹbe ivẹ na vwo ihoho kugbe oka ro dje obo ra cha reyọ ihoho na vwo yono ohwo wan.

Ihoho rehẹ ibroshọ rẹ Kerhọ rẹ Ọghẹnẹ Rere Wọ Dia Bẹdẹ na eyen jehẹ ibroshọ rẹ Kerhọ rẹ Ọghẹnẹ na, ẹkẹvuọvo, o vwo eta buebun, ihwo re riẹn se emerha yen a sa reyọ vwo yono. Kerhọ rẹ Ọghẹnẹ Rere Wọ Dia Bẹdẹ na yen ighwoghwota yọnran ọke rẹ ayen da reyọ Kerhọ rẹ Ọghẹnẹ vwo yono ohwo. Aruẹbe buebun vwo ekpeti ri vwo evuẹ efa ra je sa ta ota kpahen, ẹkẹvuọvo, ẹgba rẹ ohwo re yono na yen e che ni vwo ru ọnana.



[image: niọvo rẹ aye rọ reyọ ibroshọ rẹ Kerhọ rẹ Ọghẹnẹ Rere Wọ Dia Bẹdẹ vwo ruiruo, jẹ ohwo ro yono na yọnrọn ibroshọ rẹ Kerhọ rẹ Ọghẹnẹ]


Wo se phi ọvo usun rẹ ibroshọ ivẹ na phiyọ ada ọke ro je we, ọ da tobọ dianẹ ọ dia ibroshọ na yen e phiẹ phiyọ ada vwẹ emeranvwe yena-a. Wo de ru uyono rẹ Baibol, reyọ ihoho na vwo dje ikuegbe rehẹ Baibol na fiotọ. Nọ enọ rere ohwo ru wo yono na se vwo vwo obọ vwẹ uyono na, ji vwo imuẹro nẹ o vwo ẹruọ rọyen. Se, wọ je ta ota kpahen ẹkpo rẹ Baibol rehẹ obotọ rẹ aruọbe ọvuọvo. Wo de yono ohwo na ibroshọ na re nu, gbe yono What Does the Bible Really Teach? yẹrẹ Die Yen Baibol na Se Yono Avwanre? rere ọ sa vwọ yan kpobaro te omaebrophiyame.









[image: Uyono vwo nẹ ibroshọ rẹ Kerhọ rẹ Ọghẹnẹ ro shekpahen Adam vẹ Ivi vwẹ ogba rẹ Iden]



March 27–April 2

JERIMAYA 12-16





	  Une 135 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Jihova Chọrọ Ihwo rẹ Izrẹl Ẹro”: (Ibrẹro 10)

	Jer. 13:1-5​—Jerimaya nene odjekẹ rẹ Ọghẹnẹ ro vwo si otehun rẹ ukpoyibo nu, dede nẹ ọ guọnọ owian rode mie (jr 51 ẹko. 17)



	Jer. 13:6, 7​—Ọke rẹ Jerimaya vwọ yan ugbo oshesheri rhivwin ra reyọ otehun rẹ ukpoyibo na, ọ da mrẹ nẹ ọ guọghọ nure (jr 52 ẹko. 18)



	Jer. 13:8-11​—Jihova ghwe djephia nẹ omamọ rẹ oyerinkugbe rẹ ọyen vẹ ihwo rẹ Izrẹl vwori cha guọghọ fikirẹ jẹ ẹmienyo rayen (jr 52 ẹko. 19-20; it-1 1121 ẹko. 2)







	  Hiẹ Guọnọ Efe Na: (Ibrẹro 8)

	Jer. 12:1, 2, 14​—Onọ vọ yen Jerimaya nọre, die yen ẹkpahọnphiyọ rẹ Jihova? (jr 118 ẹko. 11)



	Jer. 15:17​—Ẹro vọ yen Jerimaya vwo ni e vwo mu ugbeyan, mavọ yen avwanre sa vwẹrokere? (w04 5/1 12 ẹko. 16)



	Die yen isese rẹ Baibol rẹ udughwrẹn nana yono uwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen wọ sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Jer. 13:15-27










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) Ọmọbe edurhie kugbe ividio​—Gbẹn idjerhe phiyotọ vwọ kẹ orhivwinbrura.



	  Orhivwinbrura: (Ibrẹro 4 kpotọ) Ọmọbe edurhie kugbe ividio​—Gbẹn idjerhe phiyotọ wọ vwọ rhoma rhivwin.



	  Ota: (Ibrẹro 6) w16.03-E, 29-31​—Uyovwinrota: Ọke vọ Yen Babilọn Rode Vwo Mu Ihwo rẹ Ọghẹnẹ Kpo Eviẹn?










AKPEYEREN RẸ INENIKRISTI


	  Une 139



	  “Vwẹ Ukẹcha kẹ Orua Wẹn Vwọ Karophiyọ Jihova”: (Ibrẹro 15) Otaẹtakuẹgbe. Hworo ividio rẹ “Eta Nana . . . Me Dia Evunrẹ Ubiudu Wẹn”​—Ẹriẹnmie rẹ Orua.



	  Uyono rẹ Baibol Rukoko: (Ibrẹro 30) sp aruẹbe 15-18



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 48 vẹ Ẹrhovwo














EFE RỌHẸ OTA RẸ ỌGHẸNẸ | JERIMAYA 12-16

Jihova Chọrọ Ihwo rẹ Izrẹl Ẹro





A vwẹ iruo rọ vọnre vẹ egbabọse vwọ kẹ Jerimaya ro dje oruru rẹ Jihova rọ vwọ ghwọrọ Jerusalẹm vẹ Juda fikirẹ omaẹkparọ rayen.



[image: Jerimaya yan nẹ Jerusalẹm kpo Urhie rẹ Yufratis je yan rhivwin]







Jerimaya dẹ otehun rẹ ukpoyibo


13:1, 2

	  Otehun ra gba mu ehun na mudiaphiyọ oyerinkugbe rọ herọ jovwo uvwrẹ rẹ Jihova vẹ ẹgborho na










Jerimaya reyọ otehun na kpo Urhie rẹ Yufratis


13:3-5

	  O siro nu vwẹ unu rẹ oragha, o de rhivwin kpo Jerusalẹm










Jerimaya rhivwin kpo Urhie rẹ Yufratis ra reyọ


13:6, 7

	  Otehun na guọghọre










Jihova dje ota na fiotọ kẹ Jerimaya ọke ro vwo ru oborẹ Jihova vuẹrẹ nu


13:8-11

	  Ẹmienyo rẹ Jerimaya ro nẹ otọ rẹ udu rọyen rhe vwẹ ota rọ họhọ obo ro fiemu na-a, nẹrhẹ Jihova se te ẹwẹn rẹ ihwo rọyen











WỌ RIẸNRE?


Oyan vwo nẹ Jerusalẹm re te Urhie rẹ Yufratis te omarẹ imaili 300 (500 km). Rọ vwọ yan oyan abọ ivẹ nana, Jerimaya cha yan ugbo ro te imaili 1,200 (2,000 km), rọ dia oyan rọ cha reyọ emeranvwe evo.






AKPEYEREN RẸ INENIKRISTI

Vwẹ Ukẹcha kẹ Orua Wẹn Vwọ Karophiyọ Jihova





A vwẹ owian kẹ Jerimaya nẹ o si ihwo rẹ Ju orhọ kpahen oghwọrọ rọ cha obaro kidie ayen kpairoro vrẹ Jihova, Ọghẹnẹ rayen. (Jer. 13:25) Mavọ yen ẹgborho na wo shephiyọ ẹdia ọbrabra nana? Erua rẹ ihwo rẹ Izrẹl kpare oyerinkugbe rayen vẹ ọ rẹ Jihova kufia. Igbuyovwin rẹ orua rẹ ihwo rẹ Izrẹl yan nene odjekẹ rẹ Jihova-a re si phiyọ Urhi Rivẹ 6:5-7.



[image: Orua rẹ oni ọvo vwẹrote riavwerhen rẹ Ẹga Orua; orua rọ reyọ imapu ro dje ẹkuotọ re herọ vwẹ ọke rẹ Baibol vwo ruiruo vwẹ Ẹga Orua rayen]


Erua ri muomaphiyọ ẹga rẹ Jihova nẹrhẹ ikoko rẹ avwanre nonẹna nabọ gan. Igbuyovwin rẹ orua sa vwẹ ukẹcha kẹ erua rayen vwọ karophiyọ Jihova womarẹ Ẹga Orua rẹ kọke kọke rọ nabọ muotọ. (Une Rẹ Ejiro 22:27) E de ni ividio na “Eta Nana . . . Me Dia Evunrẹ Ubiudu Wẹn”—Ẹriẹnmie rẹ Orua nu, gba kpahenphiyọ enọ nana:

	Mavọ yen erua evo se vwo phi egbabọse ra mrẹ vwẹ ẹga orua kparobọ?



	Die yen evo usun rẹ erere ra mrẹ siẹrẹ e de vwo omamọ rẹ Ẹga Orua rẹ kọke kọke?



	Egbabọse rẹ ẹga orua vọ yen mi vwori, mavọ yen mi se vwo phi ayen kparobọ?











1 2 3 4 5 6 7 8









^ ***sn une 23 Jihova, Ọyehẹ Ogangan rẹ Avwanre***
Une 23
Jihova, Ọyehẹ Ogangan rẹ Avwanre
(Aizaya 12:2)
1. Jihov’Ọghẹnẹ, Ẹgba r’avwanre,
Wẹ y’Osivwin r’avwanre vwẹroso.
’Vwanr’iseri wẹn ri ghwoghwota wẹn,
T’ọ dian’ihwo nyori yẹrẹ sen re.
(EKUO)
Jihov’Ọghẹnẹ, Wẹwẹ y’Oragha,
Je ghwoghw’odẹ wẹn t’ason t’uvo.
Jihov’Ọghẹnẹ, Ọromevwẹgba,
Wẹw’ọvo y’adjarhọ r’avwanr’eje.
2. ’Vwanre ghọghọ vwevunr’urhukpẹ wẹn;
Ra vwọ sa mr’uyota wẹn na vughe.
Avwanre mr’irhi wẹn vwi Baibol na,
Ji brorhiẹn vwọ di’ẹbẹre r’Uvie wẹn.
(EKUO)
Jihov’Ọghẹnẹ, Wẹwẹ y’Oragha,
Je ghwoghw’odẹ wẹn t’ason t’uvo.
Jihov’Ọghẹnẹ, Ọromevwẹgba,
Wẹw’ọvo y’adjarhọ r’avwanr’eje.
3. Avwanre je guọnọ ru’ọhọre wẹn.
Dede n’Eshu tobọ vwọsu’avwanre,
Wẹwẹ y’avwanre je vwẹrovwọso.
Biko ch’avwanr’uko vwọ yọnre gan.
(EKUO)
Jihov’Ọghẹnẹ, Wẹwẹ y’Oragha,
Je ghwoghw’odẹ wẹn t’ason t’uvo.
Jihov’Ọghẹnẹ, Ọromevwẹgba,
Wẹw’ọvo y’adjarhọ r’avwanr’eje.
(Ji ni 2 Sam. 22:3; Une 18:2; Aiz. 43:12.)



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 1:6) Ọye me da ta, E, Ọrovwohwo Ọghẹnẹ! Nighe me riẹn obo ra ta ota-a, kidie omotete mi ruẹ.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w11 3/15 29 ẹko. 4
Rhẹrẹ Kirobo rẹ Jerimaya Ruru
4 Ọ sa dianẹ omarẹ ẹgbukpe 25 yen Jerimaya hepha ọke rẹ Jihova vwọ reyọ vwo mu ọrhẹrotọ. (Jer. 1:1, 2) Ẹkẹvuọvo, o ni oma rọyen nẹ ọyen omotete, ro muwan rọ vwọ ta ota kẹ ekpako rẹ ẹgborho ­na-a, re dia eshare re kpakore, re jehẹ ẹdia rẹ usuon. (Jer. 1:6) O vwo ovuẹ ọgangan kugbe ẹdjeguon rẹ oshọ ro che ghwoghwo, marho vwọ kẹ irherẹn na, emraro rẹ efian, isun na, kugbe ihwo re yan vwẹ “dohwo didjerhe rọye” ri ji vwo uruemu rẹ “ayen vwo si phihọ uko bẹdẹ.” (Jer. 6:13; 8:5, 6) A cha ghwọrọ uwevwin rẹ ẹga rẹ Ovie Solomon bọnre, rọ dia esiri rẹ ẹga rẹ uyota omarẹ ikpe ujorin ẹne re. Jerusalẹm vẹ Juda cha ghwọrọ totọ, e che mu ihwo rehẹ evun rọyen kpo eviẹn. Ophẹnri, ovuẹ ra vuẹ Jerimaya nẹ ­oghwoghwo na ọ rẹ okpakpa!



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 1:7-10) Ẹkẹvuọvo Ọrovwohwo ke ta kẹ vwẹ nẹ, Wọ ta nẹ, mẹvwẹ ọmọtete-e; fikiridie ihwo ri mi ju we bru ra ejobi wo Che bru ra, Kemu kemu me ta kẹ wẹ ọye wọ ta. 8 Wo brudu rẹ ­aye-en, kidie me vẹ owẹ herọ mi sivwi uwe, eriyin Ọrovwohwo tare. 9 Kẹsiẹye Ọrovwohwo ke riẹn obọ rọye rhe vwo te ugbunu mẹ; Ọrovwo­hwo ke ta kẹ vwẹ nẹ, nighe, mi phi ota mẹ phihọ ­ugbunu wẹn nure. 10 Nighe, nonẹ na me vwẹ owẹ mu vwẹ enu rẹ ẹgborho kugbe enu rẹ ivie, wọ vwọ kọnrẹ wọ je guọghọ te otọ, wọ vwọ ghwọrọ wo vwo phi kua, wọ vwọ bọn wọ je vwọ kọn.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 1:17-19) Ẹkẹvuọvo wẹ, chobiẹ amwa wẹn vrẹn, re wọ ta emu kemu ri mi ji iji rọye kẹ wẹ. Wo jẹ ofu rẹ ayen dje we-e, me da rha vwẹ ofu dje we vwẹ obaro rayen. 18 Nighe, Ekpuyovwi mẹ, Mi ru we nonẹ na vwọ dia orere ra gba ogba riariẹ phihọ, osusu rẹ utehru, kugbe igbẹhẹ rẹ ẹrovwo vwọ kpahe otọ na ejobi, kpahe ivie ri Juda, isun rọye, irherẹn rọye, kugbe ihwo rẹ otọ na ejobi. 19 Ayen cha họnre owẹ; ẹkẹvuọvo ayen se phi we kua-a, kidie me vẹ owẹ herọ, mi sivwi uwe, Ọrovwohwo tare.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w05 12/15 23 ẹko. 18
Ono Wọ Cha Kerhọ kẹ​—Ọghẹnẹ Gbanẹ Ihworakpọ?
18 Ọghẹnẹ da vuẹ ọmraro Jerimaya: “Me vẹ owẹ herọ mi sivwi uwe.” (Jerimaya 1:8) Idjerhe vọ yen Jihova se vwo sivwin avwanre vwo nẹ omukpahen? Ọ sa reyọ oguẹdjọ ri vwo ẹwẹn abavo kerẹ Gamaliẹl vwo ruiruo. Yẹrẹ ọ sa nẹrhẹ e wene ohwo ro muẹkpahen avwanre na. Ẹkẹvuọvo vwẹ ọke evo, Jihova sa vwẹ uphẹn kẹ omukpahen na. (2 Timoti 3:12) Ọghẹnẹ de phi uphẹn phiyotọ kẹ omukpahen, ọ je cha kẹ avwanre ẹgba re vwo chirakon rẹ omukpahen na. (1 Kọrẹnt 10:13) O torobo rẹ Ọghẹnẹ phi uphẹn phiyotọ kẹ-ẹ, avwanre riẹn obo ri che nẹ obuko rọyen rhe: Ihwo re vwọso ihwo rẹ Ọghẹnẹ, je vwọso Ọghẹnẹ, ayen che phikparobọ-ọ.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
jr 88 ẹko. 14-15
“Mi Che ru Ẹnwẹn rẹ Oma Rhọ Gan”
WO CHE RU IHWO RẸ OMA RHỌ GAN?
14 Ofori avwanre vwo vwo oniso kpahen obo re phi­uduphiyọ Jerimaya awọ vẹ oborẹ ekpuyovwin rọyen phiuduphiyawọ rẹ ‘ihwo rẹ oma rhọ.’ (Jer. 31:25) ­Jihova yen phiuduphiyawọ rẹ ọmraro na. Roro kpahen obo rọ cha bọn wẹn gan te ọ da dianẹ wẹ yen nyo eta nana: “Ekpuyovwi mẹ, Mi ru we nonẹ na vwọ dia orere ra gba ogba riariẹ phihọ . . . Ayen cha họnre owẹ; ẹkẹvuọvo ayen se phi we kua-a, kidie me vẹ owẹ herọ, mi sivwi uwe, Ọrovwohwo tare.” (Jer. 1:18, 19) Kọyensorọ rẹ Jerimaya vwọ ta kpahen Jihova nẹ ọyen hẹ “ogangan mẹ vẹ odjahọ mẹ, adjẹrhọ mẹ vwẹ ẹdẹ rẹ ukpokpogho.”​—Jer. 16:19.
15 E niroso nẹ Jihova vuẹ Jerimaya nẹ: “Me vẹ owẹ herọ.” Wo se yono vwo nẹ ota yena rhe kpahen obo wo se ru ọke rẹ ohwo ru wo vugheri da guọnọ uduephiophiyawọ? Ofẹnẹ herọ a vwọ riẹn nẹ oniọvo aye, ọshare yẹrẹ omoni guọnọ ukẹcha, vẹ a vwọ vwẹ ukẹcha rẹ ayen ghene guọnọ na vwọ kẹ ayen. Vwẹ ẹdia buebun, obo ri me shephiyọ, ọyen a vwọ vwẹrokere oborẹ Ọghẹnẹ ru kẹ Jerimaya, e bru ihwo rẹ emu phia kẹ na ra. Vwẹ ẹdia evo, wọ me vwẹ eta rẹ uchebro phia, ẹkẹvuọvo ọ ghwa dia eta buebu-n. Eta kprẹn ra nabọ riẹn ta sa bọn ohwo na gan. Wọ cha dia ọwena rẹ ota tavwen wo ki phiuduphiyọ ohwo awọ-ọ. Ta eta ri dje ọdavwẹ, erorokẹ vẹ ẹguọnọ rẹ Onenikristi. Eta tiọyena se fi erere kẹ ohwo na.​—Se Isẹ 25:11.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 2:13) Kidie ihwo mẹ ru imu ivẹ chọ: ayen sen vwẹ, rẹ ẹtẹrhe rẹ ame rẹ urhuarhọ na, ayen da tọn egọdọ rẹ ame kẹ omobọ rayen, egọdọ re vwẹn, re sa yọnrọn ame-e.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 2:18) Ki didi erere ri te we ri wọ vwọ yan kpo Ijipt na, wọ vwọ da ame ri Nile na? eyẹ didi erere ri te we ri wọ vwọ yan kpo Asiria, ru wọ vwọ da ame rẹ Yufretis?



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w07 3/15 9 ẹko. 8
Ọdjẹkoko rẹ Ọbe rẹ Jerimaya
2:13, 18. Ihwo rẹ Izrẹl ri jẹ evun-ẹfuọn na ru erọnvwọn ivẹ re brare. Ayen sen Jihova rọ dia ohwo vuọvo rọ sa kẹ ayen ebruphiyọ, ochọnvwe vẹ odjekẹ. Vwẹ idjerhe rẹ udje, ayen je tọn egọdọ rẹ ame kẹ oma rayen, kọyen ayen nene Ijipt vẹ Asiria ru ­kugbe fikirẹ ukẹcha vwẹ ọke rẹ ofovwin. Vwẹ ọke rẹ ­avwanre na, a vwọ sen Ọghẹnẹ rẹ uyota na fikirẹ iyono rẹ ihworakpọ vẹ isuesun rẹ akpọ nana mudiaphiyọ a vwọ vwẹ “egọdọ re vwẹn” vwo wene “ẹtẹrhe rẹ ame rẹ urhuarhọ.”



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 4:10) Etiyin me da ta, Eh Ọrovwohwo Ọghẹnẹ, uyota wọ ghene phiẹn ihwo nana kugbe Jerusalẹm reghe, nẹ, O che yovwi kẹ ovwan; yẹ ọlọkọ te urhuarhọ rayen nure.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w07 3/15 9 ẹko. 4
Ọdjẹkoko rẹ Ọbe rẹ Jerimaya
4:10; 15:18​—Ọhọ vọ yen Jihova vwọ “phiẹn” ihwo rọyen? Vwẹ ẹdẹ rẹ Jerimaya, emraro re herọ ‘mraro rẹ efian.’ (Jerimaya 5:31; 20:6; 23:16, 17, 25-28, 32) Jihova da ayen obọ ji rẹ ayen vwo jẹ ovuẹ rẹ efian na eghwoghwo-o.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 4:1-10) Ọ da dianẹ wo kurhẹriẹ, E Izrẹl, yin Ọrovwohwo tare, mẹvwẹ wo kurhẹriẹ bru ra. Ọ da dianẹ wo si ẹgua wẹn nẹ obaro mẹ ru wọ gbe phariẹ-ẹ. 2 Wo de duvwu iyori, kirobo rẹ Ọrovwohwo herọ na, vwẹ evun rẹ uyota, vẹ ọsoso kugbe ọvwata, Irere na ejobi ki vwo ­ebruba vwẹ oma rọyen, vwẹ oma rọye kọye ayen de vwo urinrin. 3 Kidie enẹ Ọrovwohwo ta kẹ eshare ri Juda kugbe ihwo re dia Jerusalẹm: Guọghọ otọ rẹ utofa wẹn na, wọ kọn ekankọn phihọ ohri rẹ inwe-e. 4 Yanvwe oma rẹ ovwan kẹ Ọrovwohwo na, we si ohọrọ rẹ obenu na nẹ udu rẹ ovwan, E eshare ri Juda vẹ ihwo rẹ dia Jerusalẹm; ophu mẹ da rhe torhẹ kere erhanre, ọ da la a sa mrẹ ohwo ro fue-e fiki rẹ uruemu umwemwu rẹ ovwan na. 5 Do vwi Juda, wo ghwoghwo vwi Jerusalẹm, tanẹ, Hworo owanre wan otọ na duvwu, kperi gangan tanẹ Ghwẹ oma koko, wo jẹn avwanre yanran kpo irere ra gba ogba riariẹ na. 6 Kpare aphiana vwo ni Zayọn, djẹ kẹ arhọ wẹn, wo muẹdia-a kidie me ghwa umiovwo nẹ obohwẹre ọnre cha kugbe ẹghwọrọ rode na. 7 Okpohrokpo nẹ evun rẹ etu rọye rhe ọghwọrọ rẹ ẹgborho na yan phiare; ọ yan nẹ asan rọye re rere o ru otọ rẹ ovwan phihọ ofefe irere rẹ ovwan ke cha dia erhurhu ohwo gbe dia aye-en 8 Fiki rẹ ọnana, gba vwẹ esiso rhuo, viẹ beroma; kidie ophu ọtuatua rẹ Ọrovwohwo na ji kurhẹriẹ jẹn avwanre vwo-o. 9 Vwẹ ẹdẹ yena, eriyin Ọrovwohwo tarẹ, udu che nẹ ovie vẹ isun na awọ, oshọ cha vọn irherẹn oma ro de gbe emraro na unu. 10 Etiyin me da ta, Eh Ọrovwohwo Ọghẹnẹ, uyota wọ ghene phiẹn ihwo nana kugbe Jerusalẹm reghe, nẹ, O che ­yovwi kẹ ovwan; yẹ ọlọkọ te urhuarhọ rayen nure.



^ ***snnw une 149 Dje Ọdavwaro Phia Vwọ kẹ Ọtanhirhe Na***
Une 149
Dje Ọdavwaro Phia Vwọ kẹ Ọtanhirhe Na
Danlodu:
• Ibieta Ọvo
• Ọbe Une
(Luk 22:20)
1.Jihova Ọghẹnẹ,
avwanre bruwerhe,
Wo dj’ẹguọnọ rọ ma rho
kparobọ k’avwanre.
Wo siobọn’Ọmọ wẹn avwanre
vwo vw’arhọ.
Izobo nana y’okẹ
rọ ma rho kparobọ.
(EKUO)
Ọ vw’arhọ rọyen k’avwanre.
Ọbara rọyen sivw’ihwo.
V’ubiudu’eje,
avwanre kpẹvw’owẹ bẹdẹ bẹdẹ.
2.Jesu Kristi vw’arhọ rọyen 
vwọ kpahotọ.
Ẹguọnọ yin muro
vwo rhi ghwu vwọ k’avwanre.
Ọyen nẹrh’avwanre rhi
vw’iphiẹrophiyọ.
Iphiẹrophiyọ nana
ọ r’arhọ ri bẹdẹ.
(EKUO)
Ọ vw’arhọ rọyen k’avwanre.
Ọbara rọyen sivw’ihwo.
V’ubiudu’eje,
avwanre kpẹvw’owẹ bẹdẹ bẹdẹ.
(Ji ni Hib. 9:13, 14; 1 Pita 1:18, 19.)



^ ***mwb16 February aruọbe 8 Durhie Kohwo Kohwo Rọhẹ Ekogho Wo de Ghwoghwo Rhe Ẹkarophiyọ Na!***
AKPEYEREN RẸ INENIKRISTI
Durhie Kohwo Kohwo Rọhẹ Ekogho Wo de Ghwoghwo Rhe Ẹkarophiyọ Na!
Vwẹ egbadaẹdjẹ rọ cha tonphiyọ vwẹ February 27 na, avwanre che durhie ihwo buebun vwẹ ubrotọ rẹ avwanre dia rhe Ẹkarophiyọ rẹ ughwu rẹ Kristi. Avwanre ji gbẹrophiyotọ kpahen ihwo ri dje omavwerhovwẹn phia rere a sa yan mu ayen.
OWỌẸJẸ EVO RE RORO KPAHEN
GHWOGHWO OTA KẸ OHWO NA
“Avwanre ghare ọbe edurhie rẹ irueru ọghanghanre nana. Vwẹ March 23, iduduru rẹ ihwo vwẹ akpọneje che siomakoko vwẹ asan sansan vwo ru ẹkarophiyọ rẹ ughwu rẹ Jesu Kristi, ayen je cha kerhọ rẹ ota ro nẹ Baibol na rhe ro djekpahen erere rẹ ughwu rẹ Jesu kẹ avwanre. Ọbe edurhie nana dje ọke vẹ asan re de che ru irueru na. Biko rhe ọ da dia obo wo se ru.”
Ọ da dianẹ ohwo na dje omavwerhovwẹn phia . . .
VWẸ UWEVWIN ORHẸRẸ NA VWỌ KẸ
Gbẹn idjerhe phiyotọ vwọ kẹ orhivwinbrura.
HWORO IVIDIO RẸ ẸKAROPHIYỌ NA KẸ
Gbẹn idjerhe phiyotọ vwọ kẹ orhivwinbrura.
Siẹrẹ wo de rhivwin, wo se . . .
HWORO IVIDIO RẸ DIESORỌ E VWO YONO BAIBOL NA?
Kẹ ọbe re vwo yono Baibol na.
DJE WHAT DOES THE BIBLE REALLY TEACH? VWỌ KẸ
Reyọ aruẹbe 206-208 vwo dje evuẹ eghanghanre evo ri shekpahen Ẹkarophiyọ na vwọ kẹ. Kẹ ọbe na.
DJE IBROSHỌ RẸ KERHỌ RẸ ỌGHẸNẸ VWỌ KẸ
Reyọ aruẹbe 18-19 vwọ ta ota kpahen oborẹ ughwu rẹ Kristi mudiaphiyọ. Kẹ ibroshọ na.
​



^ ***sp aruọbe 8-9 Ẹvwọsuọ rọ Vwomaphia Vwẹ Obo Odjuvwu***
Ẹvwọsuọ rọ Vwomaphia Vwẹ Obo Odjuvwu
Emekashe na eje rẹ Jihova mare yovwirin. Jẹ, ọvo da rhe dia brabra. E se nẹ Eshu yẹrẹ Idẹbono na. Eshu guọnọre nẹ ihworakpọ ga ọyen, ukperẹ ayen vwọ ga Jihova. Ọnana yen obo re phiare:
Irhe buebun hẹ ogba rẹ Idẹn re mọ emamọ evwevwerhen. Jihova vuẹ Adam vẹ aye rọyen Ivi nẹ ayen sa re komamọ komamọ rọhẹ ogba na. Ẹkẹvuọvo, o vwo urhe ọvo rẹ Ọghẹnẹ tare nẹ ayen ria-a. Ọ vuẹ ayen nẹ siẹrẹ ayen da riọ, ayen che ghwu.—Jẹnẹsis 2:9, 16, 17.
Ẹdẹ ọvo rẹ Ivi ọvo vwọ herọ, ọrọdekọ da rhe tota kẹ. Vwọrẹ uyota, ọ dia ọrọdekọ na yen tota-a; Eshu yen ruro rọ vwọ họhọ nẹ ọrọdekọ na yen tota. Eshu da vuẹ Ivi nẹ ọ da re omamọ ra vuẹ rẹ nẹ ọ ria na-a, ko che vwo aghwanre kerẹ Ọghẹnẹ. Ọ je vuẹ nẹ o che ghwu-u. Ẹkẹvuọvo, ọyena ofian. Ivi de se ota rẹ Eshu gbuyota, ọ da re omamọ na. Ọ da je vwẹ evo kẹ Adam re.—Jẹnẹsis 3:1-6.
Womarẹ ikuegbe nana, avwanre yonori nẹ Eshu ọyen ohwo rọ vwọ sua kugbe ọvwọnrofian. Ọ vuẹ Ivi nẹ siẹrẹ ọ da churhi Ọghẹnẹ, o che ghwu-u. Ọyena ofian. Adam vẹ Ivi ghwuru. Ẹkẹvuọvo, Eshu ghwuru vwẹ ọke yena-a, dedena o ji che ghwu, kidie o ru umwemwu. Nonẹna, ọ je phiẹn ihwo. Ọvwọnrofian yen o ruẹ, ọ riẹriẹ ihwo vwọ churhi rẹ Ọghẹnẹ.—Jọn 8:44.
Emekashe Efa je Vwọso
Ọke vwọ yan obaro na, emekashe efa de ji ru obo re brare. Emekashe nana vwọ mrẹ eya ri vwo erhuvwu vwẹ akpọ na, ayen de vwo urhurusivwe rẹ ayen vwo nene eya na vwerhẹn. Ayen da rhe otọrakpọ na, ayen de wene oma kpẹ ihworakpọ. Ayen da reyọ eya kẹ oma rayen. Ọyena vwọso ọhọre rẹ Ọghẹnẹ.—Jẹnẹsis 6:1, 2; Jud 6.
Ọnana je so okpetu kẹ ihworakpọ mamọ. Eya rẹ emekashe nana de vwiẹ emọ re rho vrẹ ihworakpọ. Ayen da rhe dia erhuaran ri sianro, ri ji gbe ozighi. Ukuotọ rọyen, akpọ na da rhe vọn vẹ ozighi, Jihova de brorhiẹn nẹ ọ cha vwẹ oghwe vwọ ghwọrọ ihwo umwemwu na. Noa rọ dia ọvwata vẹ orua rọyen ọvo, yin sivwin rhọ.—Jẹnẹsis 6:4, 11; 7:23.
Emekashe umwemwu na ghwuru-u, ayen rhivwin kpo obo odjuvwu. Ẹkẹvuọvo, Ọghẹnẹ vwẹ oja vwọ re ayen. Ọ rhọnvwere nẹ ayen kuomakugbe emekashe evwata na-a. Vwọba, Jihova da reyọ ẹgba rẹ ayen vwo wene oma phiyọ ihworakpọ, mie ayen. Ayen che ghwu vwevunrẹ ẹdjọeguo rode rọ cha na.—2 Pita 2:4; Jud 6.



^ ***sn une 74 Aghọghọ rẹ Jihova***
Une 74
Aghọghọ rẹ Jihova
(Nehemaya 8:10)
1. Uvie r’Ọghẹnẹ na t’usuon phiyọ re.
Eka r’akpọ na djerephia.
Ghwoghw’ọnana, kpar’uyovwin wẹn kpenu;
Ọke r’usivwin kẹrire!
(EKUO)
Aghọghọ r’Ọghẹnẹ k’ohw’ogangan.
S’une, s’une r’ujiri kẹ.
Vw’iphiẹrophiyọ v’ubiudu r’akpẹvwẹ,
Jir’odẹ r’ọfuanfon r’Ọghẹnẹ.
Aghọghọ r’Ọghẹnẹ k’ohw’ogangan.
Gbe ghwoghw’odẹ rọyen k’ihwo.
Vwomakpahotọ vwọk’ẹga r’Ọghẹnẹ,
Ẹga rọyen vọnre v’aghọghọ.
2. Vwẹro vwọsuọ, ovwan re ga Jihova.
Fiudugberi, O vw’ogangan.
Kperi gangan, vw’ujiri kẹ Jihova;
S’une r’aghọghọ k’Ọghẹnẹ!
((EKUO)
Aghọghọ r’Ọghẹnẹ k’ohw’ogangan.
S’une, s’une r’ujiri kẹ.
Vw’iphiẹrophiyọ v’ubiudu r’akpẹvwẹ,
Jir’odẹ r’ọfuanfon r’Ọghẹnẹ.
Aghọghọ r’Ọghẹnẹ k’ohw’ogangan.
Gbe ghwoghw’odẹ rọyen k’ihwo.
Vwomakpahotọ vwọk’ẹga r’Ọghẹnẹ,
Ẹga rọyen vọnre v’aghọghọ.
(Ji ni 1 Ikun 16:27; Une 112:4; Luk 21:28; Jọn 8:32.)












^ ***sn une 66 Ga Jihova vẹ Ẹwẹn Wẹn Eje***
Une 66
Ga Jihova vẹ Ẹwẹn Wẹn Eje
(Matiu 22:37)
1. O Jihova, Romevwẹgba,
Mi nyupho wẹn, ji vw’ẹguọnọ wẹn.
Me cha ga wẹ v’ẹgba m’eje,
Mi ji che kuwephiyotọrẹ.
Irhi w’eje me cha yan nene,
Ọhọre wẹn mi ji che ru.
(EKUO)
O Jihova, wẹ yin muwan;
Me cha ga wẹ v’ubiudu m’eje.
2. Iruo w’ejobi jir’uwe.
Ọnre, isio v’otọrakpọ na.
Me cha vw’akpọ mẹ vwọ ga wẹ;
Ji ghwoghw’odẹ wẹn v’ẹgba m’eje.
Me vwomavwọkpahotọ kẹ wẹ;
Mi ji che ru’obo mi veri.
(EKUO)
O Jihova, wẹ yin muwan;
Me cha ga wẹ v’ubiudu m’eje.
(Ji ni Urhi 6:15; Une 40:8; 113:1-3; Aghwo. 5:4; Jọn 4:34.)



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 6:13-15) Kidie nẹ ọmotete re te ­ọkpako rayen, vwo urhuru rẹ igho rẹ eku; nẹ ọmraro re te orherẹn ruẹ emu rẹ egbẹnẹkẹ. 14 Ayen sivwi era rẹ ihwo mẹ te-e, ta nẹ, Ufuoma, ufuoma, yẹ ufuoma herọ-ọ. 15 Oma vo ayen vwẹ ọke rẹ ayen de gbe ẹgua? Ẹjo, oma vo aye kakaka-a ayen riẹn obo re muẹ opharo phihọ. Vwẹ ọtiọye na ayen she phihọ ohri rẹ otu ri sheri; vwẹ ọke ri mi de hwe ayen ke phi ayen wan, eriyin Ọrovwohwo na tare.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w88 4/1 11-12 ẹko. 7-8
Jerimaya Ọyen Ọmraro ra Ghwa Riẹ-ẹn ro ­Ghwoghwo Ẹdjọ-eguon rẹ Ọghẹnẹ
7 “Ayen cha họnre owẹ; ẹkẹvuọvo ayen se phi we kua-a, kidie me vẹ owẹ herọ, mi sivwi uwe, Ọrovwohwo tare.” (Jerimaya 1:19) Kẹ, diesorọ rẹ ihwo rẹ Ju vẹ isun rayen vwọ guọnọ họnra vwọso ọmraro nana? Kidie ovuẹ rọyen vwosọ ẹga rẹ omeru rayen. Jerimaya da ta phiọngun: “Nighe, ota rẹ Ọrovwohwo kọ họhọ ehwẹjẹ kẹ ayen, oma rọye vwerha aye-en. Kidie nẹ omotete re te ọkpako rayen, vwo urhuru rẹ igho rẹ eku; nẹ ọmraro re te orherẹn [ihwo ri fori nẹ i vwẹ odjekẹ kẹ ihwo na kpahen uruemu vẹ ẹga ­rayen] ruẹ emu rẹ egbẹnẹkẹ.”​—Jerimaya 6:10, 13.
8 E, ayen sun orere na vwo ze izobo. Ayen ga Ọghẹnẹ, ẹkẹvuọvo, ọ dia ẹga ro nẹ ubiudu rhe-e. Irueru rẹ ẹga ghanre kẹ ayen vrẹ omamọ rẹ uruemu. Ọke vuọvo na, isun rẹ ẹga rẹ Ju nẹrhẹ ihwo na vwo imuẹro kpahen ofuvwegbe vẹ ufuoma rẹ efian rẹ ayen vwọ tanẹ, “Ufuoma, ufuoma,” yẹ ufuoma ­herọ-ọ. (Jerimaya 6:14; 8:11) E, ayen phiẹn ihwo vwo roro nẹ ayen vẹ Ọghẹnẹ vwo ufuoma. Ayen ki roro nẹ emu ọvuọvo che kpokpo aye-en, kidie ayen ihwo rẹ Ọghẹnẹ sivwinrin, ihwo ri riuku rẹ orere ọfuanfon na vẹ uwevwin rẹ ẹga na. Ẹkẹvuọvo, ọtiọyen yen Jihova ni ẹdia rẹ ayen hepha na?



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 7:1-7) Ota ro nẹ obọ rẹ Ọrovwo­hwo bru Jerimaya rhe; 2 Mudia vwẹ anurhoro rẹ uwevwi rẹ Ọrovwohwo, wo ghwoghwo ota nana, Nyo ota rẹ Ọrovwohwo na, ovwan ihwo ri Juda ejobi re ro inurhoro nana cha ga Ọrovwohwo na. 3 Enẹ Ọrovwohwo rẹ otuofovwi na tare, Ọghẹnẹ rẹ Izrẹl na Rhuẹrẹ idjerhe wẹn vẹ eyere wẹn phihọ ke me rhọvwe nẹ ovwan dia etinẹ. 4 Wo se eta rẹ ephiẹvwẹ nana gbuyota-a: Ọnana uwevwi rẹ Ọrovwohwo, uwevwi rẹ Ọrovwohwo na, uwevwi rẹ Ọrovwohwo na. 5 Kidie ovwan de ­ghine rhuẹrẹ idjerhe rẹ ovwan vẹ eyere rẹ ovwan phihọ rẹ ovwan de ghine ru ọsoso kẹ ohwohwo, 6 rẹ ovwan gbi shenyẹ ọrhorha-a rẹ ovwan gbi shenyẹ ọmọphrorivwi-i, kugbe ayeuku-u, eyẹ ovwan gbi sun ọbara ekueku te otọ vwẹ etinẹ na-a, re ovwan gbi nenesi rẹ edjọ efa-a kẹ emiovwo rẹ ovwa-an, 7 ke me rhọvwe nẹ ovwan dia etinẹ na, otọ re me vwọ kẹ esẹ rẹ ovwan rhabaye nẹ ayen yeri bẹdẹ.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w88 4/1 12 ẹko. 9-10
Jerimaya Ọyen Ọmraro ra Ghwa Riẹ-ẹn ro ­Ghwoghwo Ẹdjọ-eguon rẹ Ọghẹnẹ
9 Jihova vuẹ Jerimaya nẹ o mudia anurhoro rẹ uwevwin rẹ ẹga na vwẹ asan rẹ ihwo ejobi da sa mrẹ rere ọ dia etiyin da vuẹ ihwo re ro evunrẹ uwevwin ẹga na ovuẹ rọyen. Ọna yen obo rọ cha vuẹ ayen: “Wo se eta rẹ ephiẹvwẹ nana gbuyota-a: Ọnana uwevwi rẹ Ọrovwohwo, uwevwi rẹ Ọrovwohwo na, uwevwi rẹ Ọrovwohwo na . . . Ovwan vwẹ ẹro so eta ifefe ri fi emuọvo-o.” Ihwo re Ju na vwẹ obo ra mrẹ vwọ yan, ọ dia esegbuyota-a, rẹ ayen vwọ vwẹ uwevwin rẹ ẹga na vwọ nyoma. Eta rẹ orhọ-esio rẹ Jihova chọrọ ayen ẹro: “Odjuvwu hẹ ekete mẹ akpọ na kẹ asan me ghwẹ awọ kpaha; ki didi uwevwi wa bọn kẹ vwẹ ki tivọ asan rẹ urovwoma mẹ?” Jihova rọ dia ọ rọ ma akpọ vẹ odjuvwu na cha sa dia uwevwin rẹ ẹga rayen na-a, o vwo obọ ro vwo erhuvwu te-e!​—Jerimaya 7:1-8; Aizaya 66:1.
10 Jerimaya da vwẹ ovuẹ rẹ ọghwọku rẹ azagba rọyen na phia kpobarophiyọ: “Ki we cho uji, dia ozighẹ, we gbe igberadja, duvwu iyori rẹ eku, torhẹ incens ki Baal, we nene edjọ efa re ovwan riẹnre-e, . . . ro wa tanẹ esivwi avwanre!​—yẹ ovwan je rhoma ruẹ ẹgua nana?” Kidie nẹ Ọghẹnẹ ‘jẹ ayen reyọ,’ ihwo rẹ Ju na ki roro nẹ ayen se ru obo ri je ayen, takpẹ ayen reyọ izobo rayen vwo kpo uwevwin rẹ ẹga na. Ẹkẹvuọvo, ọ da dianẹ ayen vwẹ Ọghẹnẹ vwo roro ọsẹ rọ cha vwẹ obọ pẹpẹ orharhe rẹ ọmọ vuọvo ro vwori, kọyen oborẹ ayen cha mrẹ che gbe ayen unu.​—Jerimaya 7:9, 10; Eyanno 19:5, 6. 



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 7:8-15) Nighe, ovwan vwẹ ẹro so eta ifefe ri fi emuọvo-o. 9 Ki we cho uji, dia ozighẹ, we gbe igberadja, duvwu iyori rẹ eku, torhẹ ­incens ki Baal, we nene edjọ efa re ovwan riẹnre-e, 10 wa rhoma cha we mi rhi mudia vwẹ obaro mẹ vwẹ uwevwi nana, ra vwẹ odẹ mẹ se na ro wa tanẹ Esivwi avwanre!—yẹ ovwan je rhoma ruẹ ẹgua nana? 11 Kẹ uwevwi nana re vwo se odẹ mẹ na rhoma hirhe phihọ unu rẹ igbunegbu vwẹ ẹro rẹ ovwan? Nighe, ekpuyovwi mẹ mrẹrẹ nure, eriyin Ọrovwohwo na tare. 12 Ke yanran kpo adia mẹ rọ hẹ Shiloh, asan rẹ odẹ mẹ diare vwẹ ẹsosuọ, re wa mrẹ obo mi ruro fiki rẹ orukuruku rẹ ihwo mẹ Izrẹl. 13 Fiki rẹ obo rẹ ovwan vwo ru imu nana, vwẹ asakiephana, eriyin Ọrovwohwo na tare, ọke mi vwo dje ovwan ẹtẹta kẹ wa kerhọ-ọn, mi vwo se ovwan we nyori-i, 14 vwẹ ọtiọye na ki mi che ru kẹ uwevwi na ra vwẹ odẹ mẹ se na, re wa vwẹ ẹro so, kugbe asan na re me vwọ kẹ esẹ rẹ ovwan na, kirobo ri mi ru ki Shiloh. 15 Ke me djẹ ovwan nẹ obaro mẹ, kirobo me djẹ imoni rẹ ovwan kufia ye, uvwiẹ rẹ Ifrem ejobi.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
jr 21 ẹko. 12
Ra Vwọ Ga “Vwẹ Ẹdẹ rẹ Ukuko Na”
12 Vwẹ ọtonphiyọ rẹ usuon rẹ Jehoyakim, Jihova da vuẹ Jerimaya nẹ o kpo uwevwin rẹ ẹga na re ­brorhiẹn hwe ihwo rẹ Juda fikirẹ umwemwu rayen. Ayen rorori nẹ uwevwin rẹ ẹga na vwo ẹgba ro se vwo sivwin ayen. “Ku we cho uji, dia ozighẹ, we gbe igberadja, duvwu iyori rẹ eku, torhẹ incens ki Baal, we nene edjọ efa re ovwan riẹnre-e.” Ihwo Izrẹl rha dobọ rẹ iruemu nana ji-i, Jihova cha kpairoro vrẹn uwevwin rẹ ẹga rọyen na. Eriyin ọ je cha kpairoro vrẹn ihwo re ga ẹga rẹ omeru vwevunrẹ uwevwin rẹ ẹga na, kirobo rọ kpairoro vrẹn ọgarivi na vwẹ ­Shiloh ọke rẹ Orherẹn Rode Eli. Otọ rẹ Juda kọ “cha dia ofefe.” (Jer. 7:1-15, 34; 26:1-6) Gbe roro kpahen oka rẹ uduefiogbere rẹ Jerimaya guọnọre o ki se ghwoghwo ovuẹ yena! Ọ sa dianẹ azagba vwẹ irharo rẹ ihwo ride yen o de ghwoghwo. Iniọvo evo nonẹna je rhe mrẹvughe re nẹ ayen guọnọ uduefiogbere rere ayen se vwo vwobọ vwẹ aghwoghwo rẹ urhuvwun yẹrẹ ghwoghwo kẹ ihwo ride, yẹrẹ ­edafe. Imuẹro avwanre vwori kẹ ọna: Ọghẹnẹ cha vwẹ ukẹcha kẹ avwanre kirobo ro ru kẹ Jerimaya.​—Hib. 10:39; 13:6.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 6:16) Enẹ Ọrovwohwo na tare; Mudia vwẹ oma rẹ idjerhe, wo ni, wọ nọ ekpẹn rẹ ẹdẹ rẹ awanre na asan rẹ omamọ rẹ idjerhe epha; ru wa yan phihọ, re wọ mrẹ urovwoma vwọ kẹ ẹnwẹn rẹ ovwan ẹkẹvuọvo ayen da ta nẹ, avwanre cha yan phihọ-ọ.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w05 11/1 23 ẹko. 11
Owẹ vẹ Ọghẹnẹ Cha Yan Kugbe?
11 Avwanre ghene vwẹ uphẹn kẹ Ota rẹ Ọghẹnẹ nẹ o sun avwanre? Ofori e vwo mudia fọ vwẹ ọke evo, rere a nabọ fuẹrẹn oma rẹ avwanre. Roro kpahen owọrota rọ cha vwẹ ukẹcha kẹ avwanre vwo ru ọtiọyen: “Enẹ Ọrovwohwo na tare; Mudia vwẹ oma rẹ idjerhe, wo ni, wọ nọ ekpẹn rẹ ẹdẹ rẹ awanre na asan rẹ omamọ rẹ idjerhe epha; ru wa yan phihọ, re wọ mrẹ urovwoma vwọ kẹ ẹnwẹn rẹ ovwan.” (­Jerimaya 6:16) Eta nana sa nẹrhẹ avwanre karophiyọ ohwo ro kpo asan, rọ vwọ yan te aderha, ọ da nọ vwọ kẹ odjekẹ rere o vwo je ghwro. Ofori nẹ ihwo rẹ Izrẹl re dia idibo rẹ Jihova ri gbevwọso na ji ru ọtiọyen. Ofori ayen vwọ nọ “ekpẹn rẹ ẹdẹ rẹ awanre na.” “Omamọ rẹ idjerhe” na yen idjerhe rẹ esẹ ride rayen wanre, ẹkẹvuọvo ayen bo ghwru nẹ idjerhe na re. Ọ da ohwo mamọ nẹ ihwo rẹ Izrẹl rhọnvwe kerhọ rẹ uchebro nana rẹ Jihova vwọ kẹ ayen na-a. Owọrota na da ta kpobaro: “Ẹkẹvuọvo ayen da ta nẹ, avwanre cha yan phihọ-ọ.” Vwẹ ọke rẹ avwanre na, vwọ fẹnẹ ihwo rẹ Izrẹl, ihwo rẹ Ọghẹnẹ kerhọ vwọ kẹ odjekẹ rọyen.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 6:22, 23) Enẹ Ọrovwohwo na tare: ­Nighe, ihwo evo nẹ obohwẹre ọnre cha ẹgborho rode na ri tue nẹ ogboko oba rẹ akpọ na cha. 23 Ayen yọnrọn umurhabọ vẹ oshuẹ, ihwo umwemwu ri nẹ aruẹdọ-ọ, edo rayen họhọ ohọnre rẹ abadi ayen gua vwẹ enu rẹ isi e nabọ hwa phihọ kerẹ ihwo re hẹrhẹ ofovwi e hwa kpahe owẹ E ọmọte ri Zayọn!



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w88 4/1 13 ẹko. 15
Jerimaya Ọyen Ọmraro ra Ghwa Riẹ-ẹn ro ­Ghwoghwo Ẹdjọ-eguon rẹ Ọghẹnẹ
Juda Rioja Fikirẹ jẹ Ẹmienyo Rayen
15 O rhi vwo te omarẹ ukpe rẹ 632 B.C.E., jẹ ihwo rẹ Kaldia vẹ Mid phi Asiria kparobọ re, ayen je reyọ ubrotọ buebun mie Ijipt, ẹmẹbẹre ọvo rẹ obọrhe rẹ ọnre rẹ Juda kọyen Ijipt suẹn. Kọyen ihwo re cha ghwọrọ Juda, obohwẹre rẹ ọnre yen ayen cha wan rhe. Ọtiọyena Jerimaya vwo iyẹnrẹn ọbrabra rọ cha vuẹ ihwo rọyen! “Nighe, ihwo evo nẹ obohwẹre ọnre cha . . . ihwo umwemwu ri nẹ aruẹdọ-ọ. . . . e nabọ hwa phihọ kerẹ ihwo re hẹrhẹ ofovwi e hwa kpahe owẹ E ọmọte ri Zayọn!” Babilọn yen usuon rẹ akpọeje ọke yena. Ayen yen Jihova cha reyọ vwo gboja kẹ ihwo rẹ Juda re fuevu-un.​—Jerimaya 6:22, 23; 25:8, 9.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 5:26–6:5) Kidie a mrẹ ihwo umwemwu vwẹ ohri rẹ ihwo mẹ; ayen rhẹrẹ pẹpẹ kerẹ ọkpaufi rẹ ọphran rọ rhẹrẹ ayen kpahe ufi; ayen mu ihwo. 27 Kerẹ obere rọ vọnre vẹ ephran. Uwevwi rayen vọnre vẹ ophiẹvwẹ kọye ayen da rhe dia ikpihwo ride ri feri, 28 oma da rhe ro ayen sọkọ sọkọ ayen riẹn ughwru vwẹ uruemu rẹ orukuruku-u; ayen brorhiẹ rẹ esiri-i ayen nyo ota rẹ ọmọphrorivwi re vwo ruo yovwi-i ayen je chọ ochọ rẹ ọrakpọbẹ kẹ-ẹ. 29 Mi gbe hwe ayẹn fiki rẹ imu nana? Eriyin Ọrovwohwo na tare, orere ọtiọnana me gbe reihri kẹ oma mẹ kpahẹ orere ọtiọna na-a? 30 Emu rẹ igbunu kugbe emu ro muoshọ rhi ru vwẹ evun rẹ otọ na: 31 emraro na mraro rẹ efian irherẹn na ki nene idjedje rayen ihwo mẹ ghwa reyọ wan ọtiọye, komavọ ovwan ru vwẹ ọke rẹ oba de te?
6 Dje kpo arhọ, E ovwan ihwo ri Bẹnjamin, nẹ uherevie ri Jerusalẹm! Hworo ọgban vwi Tekoa, bunu sohọ Bẹtakcherem uyovwi; kidie umiovwo re ghwie nẹ obohwẹre ọnre cha, kugbe ẹghwọrọ rode. 2 E ra pẹpẹre vẹ iri siurhuru na ejobi me cha ghwọrọ, Ọmọtẹ ri Zayọn na. 3 Isuigegede vẹ igegede rayen cha họnrọ ayen cha tọn itughẹ ­rayen riariẹ phihọ dohwo dasan rọye re da cha re odi. 4 Choma rẹ ofovwi vwọ suọ; vrẹn, we je kpo imu na vwẹ oghẹruvo ekan kẹ avwanre ­kidie ọke re kpo, Uhoho rẹ ovwọnvwọn re gro! 5 Vrẹn re a ra họnrọ vwẹ ason ra ghwọrọ ighẹn rọye!



^ ***T-36 aruọbe 4 Die yen Uvie rẹ Ọghẹnẹ?***
OBO RE RORO KPAHEN
Mavọ yẹn akpeyeren cha dia vwẹ otọ rẹ usuon rẹ Uvie rẹ Ọghẹnẹ?
Baibol na kpahenphiyẹ onọ yena vwẹ UNE RẸ EJIRO 37:29 kugbe AIZAYA 65:​21-​23.



^ ***jl uyono 1 Oka rẹ Ihwo vọ Yen Iseri ri Jihova Hepha?***
UYONO 1
Oka rẹ Ihwo vọ Yen Iseri ri Jihova Hepha?
Bro Iseri ri Jihova yin wo vugheri? Ọkiọvo, evo dia kẹrowẹ, yẹrẹ i nenuwe wian vwẹ asan ọvo, yẹrẹ e hẹ isikuru wẹn. Ọ je sa dianẹ avwanre ghwoghwo ota kẹ wẹ jovwo re. Amono yen avwanre ghini hepha, kẹ diesorọ avwanre vwọ vuẹ ihwo kpahen oborẹ avwanre segbuyota?
Avwanre ihwo kerẹ owẹ. Avwanre nẹ asan sansan rhe. Evo usun avwanre kpẹ ẹga efa jovwo, efa vwo imuẹro kpahen Ọghẹnẹ jovwo-o. Jẹ, tavwen avwanre ke rhe dia Iseri ri Jihova, avwanre nabọ ghwọrọ ọke vwo yono Baibol na. (Iruo 17:11) Avwanre rhọvwen phiyọ obo re yono avwanre, ukuotọ rọyen, avwanre ohwo vuọvo de brorhiẹn nẹ Jihova yen avwanre cha ga.
Avwanre mrẹ erere vwo nẹ uyono ri Baibol. Kerẹ ihwoefa, avwanre vwo ebẹnbẹn sansan kugbe ẹdia ri jẹgba rẹ avwanre nene muabọ. Ẹkẹvuọvo, irhi ri Baibol rẹ avwanre vwo yerẹn, nẹrhẹ akpeyeren avwanre yovwẹn phiyọ. (Une Rẹ Ejiro 128:1, 2) Ọnana orọnvwọn ọvo rọ nẹrhẹ avwanre vuẹ ihwo kpahen oborẹ avwanre yono nẹ Baibol na rhe.
Avwanre nene uchebro ri Baibol na. Uchebro nana kẹ ohwo omavwerhovwẹn, e nẹrhẹ avwanre muọghọ kẹ ihwo, e je nẹrhẹ avwanre dia ihwo uyota, kugbe ihwo ri ruẹse. Uchebro ri Baibol na nẹrhẹ ihwo vwo uvi uruemu vẹ omakpokpọ, e je nẹrhẹ ihwo rẹ orua yerẹn kuẹgbe. Avwanre vwo imuẹro nẹ “Ọghẹnẹ ghwẹ oma hẹ abọvo jẹ ọvo vwo-o,” ọtiọyena, Iseri ri Jihova rehẹ akpọneje, ihwo rẹ orua ọvuọvo, avwanre fẹnẹ oma-a yẹrẹ vwobọ vwẹ oseghe rẹ usuo-on. Dede nẹ avwanre ihwo kerẹ owẹ, jẹ avwanre fẹnẹre.​—Iruo 4:13; 10:34, 35.
▪ Idjerhe vọ yen Iseri ri Jihova vwọ họhọ ihwoefa?
▪ Uchebro ri Baibol vọ yen Iseri ri Jihova nene?
[Uhoho rọhẹ aruọbe 4]
Denmark
[Uhoho rọhẹ aruọbe 4]
Taiwan
[Uhoho rọhẹ aruọbe 4]
Venezuela
[Uhoho rọhẹ aruọbe 4]
India
​​​



^ ***sn une 125 Vwomakpotọ Nene Ọrhuẹrẹphiyotọ rẹ Usuon rẹ Ọghẹnẹ***
Une 125
Vwomakpotọ Nene Ọrhuẹrẹphiyotọ rẹ Usuon rẹ Ọghẹnẹ
(1 Kọrẹnt 14:33)
1. Ihwo ri Jihova, ghwoghwo vw’akpọ’eje,
Uyota r’Uvie na v’ebruba rọyen.
Ayen vwomakpotọ k’Usuon r’Ọghẹnẹ,
Ayen ji vw’omamọ r’oyerinkugbe.
(EKUO)
E j’avwanr’eje vwomavwokpotọ,
k’Ọghẹnẹ r’avwanre.
O bich’avwanre, sẹro r’avwanre,
E ja fuevun k’Ọghẹnẹ.
2. Ọghẹnẹ k’avwanre ẹwẹ’ọfuanfon na.
V’odibo r’ọfuevun ro su’avwanr’eje.
Ru’ọhọre r’Ọghẹnẹ v’omavwerhovwẹn,
Ji ghwoghwota rọyen vw’akpọn’ejobi!
(EKUO)
E j’avwanr’eje vwomavwokpotọ,
k’Ọghẹnẹ r’avwanre.
O bich’avwanre, sẹro r’avwanre,
E ja fuevun k’Ọghẹnẹ.
(Ji ni Luk 12:42; Hib. 13:7, 17.)



^ ***jl uyono 8 Diesorọ Avwanre Vwọ Sẹn Omamọ Osẹnvwe Kpẹ Uyono?***
UYONO 8
Diesorọ Avwanre Vwọ Sẹn Omamọ Osẹnvwe Kpẹ Uyono?
Wo se noso vwẹ ibroshọ nana nẹ Iseri ri Jihova sẹn omamọ osẹnvwe kpẹ uyono? Diesorọ avwanre vwọ sẹn omamọ osẹnvwe?
Avwanre muọghọ kẹ Ọghẹnẹ. Ọ diẹ ugboma avwanre ọvo yen Ọghẹnẹ nẹ-ẹ. (1 Samuẹl 16:7) Ẹkẹvuọvo, ọdavwẹ avwanre ọyen e vwo muọghọ kẹ Ọghẹnẹ vẹ iniọvo avwanre siẹrẹ avwanre de kpẹ uyono. Ọ da dianẹ avwanre guọnọ kpẹ aguare re mudia obaro oguẹdjọ, avwanre cha nabọ sẹn osẹnvwe ro shephiyọ. Ọtiọyen ọ je hepha, siẹrẹ avwanre de kpẹ uyono, avwanre je nabọ sẹn osẹnvwe vwo brọghọ phiyọ asan rẹ avwanre da vwoma, kugbe Jihova Ọghẹnẹ, rọ dia “Obrorhiẹn rẹ akpọ na.”​—Jẹnẹsis 18:25.
Ọ nẹrhẹ a riẹn odjekẹ rẹ avwanre nene. Baibol na jiriro kẹ Inene-ri-Kristi nẹ ayen sẹn osẹnvwe rẹ “omaevwokpotọ [‘abavo,’ NW ] vẹ iroro.” (1 Timoti 2:9, 10) Ravwọ sẹn osẹnvwe rẹ “omaevwokpotọ” yẹrẹ ọrẹ abavo, mudiaphiyọ ravwọ kẹnoma kẹ osẹnvwe ri dje oma ohwo phia, yẹrẹ re tamuẹ oma. Vwọba, “iroro” ro fiotọ chọn avwanre uko vwọ kẹnoma kẹ iwun re rho gan nọ yẹrẹ re hanvwe gan nọ. Odjekẹ nana je kẹ avwanre uphẹn ravwọ sen osẹnvwe ro je avwanre. Avwanre rha tobọ tota-a, omamọ osẹnvwe se “mu ọghọ kẹ uyono rẹ Ọghẹnẹ, Osivwi rẹ avwanre,” ọ je sa “vwẹ ejiro kẹ Ọghẹnẹ.” (Taitọs 2:10; 1 Pita 2:12) Avwanre da sẹn omamọ osẹnvwe kpẹ uyono, ọ nẹrhẹ ihwo vwẹ ẹro ọghanghanre vwo nẹ ẹga rẹ avwanre vwọ kẹ Jihova.
Wo jẹ iwun djẹ wẹ Ọguan Ruvie avwanre ẹ cha-a. E rha tobọ ghanre dede-e, e jẹ ayen dia fuanfon, yoyovwin, i mi ji faro.
▪ Mavọ yen osẹnvwe avwanre ghanre te vwẹ ẹga rẹ avwanre?
▪ Odjekẹ vọ yen avwanre nene a da tota kpahen osẹnvwe?
[Uhoho rọhẹ aruọbe 11]
Iceland
[Uhoho rọhẹ aruọbe 11]
Mexico
[Uhoho rọhẹ aruọbe 11]
Guinea-Bissau
[Uhoho rọhẹ aruọbe 11]
Philippines
​​​



^ ***sp Ẹvwọsuọ rọ Vwomaphia Vwẹ Obo Odjuvwu***
A Djẹ Eshu Nẹ Obo Odjuvwu
Vwẹ ọtonphiyọ rẹ ẹgbukpe ujorin rọ wanre na, e phi ofovwin ọvo vwẹ obo odjuvwu. Ọbe rẹ Ẹvwọphia de djisẹ rẹ obo re phiare: “Asaọkiephana ofovwi de rhi she vwẹ obo odjuvwu, Maekẹl [Jesu ra kpare nushi rhe] vẹ emakashe [esiri] rọyen ki nene Okpodje na [Eshu] họnra; Okpodje na vẹ emakashe [ebrabra] rọyen je ghwa họnra, ẹkẹvuọvo e di phi ayen kua a gbe mrẹ asan vwẹ obo odjuvwu rọ gba aye-en. A da djẹ Okpodje rode na rhe otọ, ọrọdekọ rẹ awanre na, re se Idẹbono kugbe Ukọn na, ọphiẹn rẹ akpọ na ejobi—a da djẹ vẹ emakashe rọyen ejobi wontọ.”
Die yin nẹ obuko rọyen rhe? Ikuegbe na je yan obaro: “Ghọghọ, E odjuvwu kugbe ovwan re dia evun rọyen!” Emekashe esiri ke sa ghọghọ, kidie a djẹ Eshu vẹ emekashe ebrabra na nẹ obo odjuvwu re. Kẹ ihworakpọ vwo? Baibol na da ta: “Ekan kẹ ovwan, E akpọ kugbe abadi, kidie Idẹbono wontọ bru ovwan rhire vwẹ evun rẹ ophu rode, fikiridie ọ riẹnre nẹ ọke rọyen pha krẹkrẹ.”—Ẹvwọphia 12:7-9, 12.
Eshu vẹ emekashe rọyen na phiẹn ihwo, je so okpetu kẹ ayen. Ayen ivwighrẹn rẹ Ọghẹnẹ. Ayen evwuvumwemwu.
[Uhoho rọhẹ aruọbe 8]
Eshu reyọ ọrọdekọ vwọ tota kẹ Ivi, Ivi da vwomaba Eshu vwọso Ọghẹnẹ
[Uhoho rọhẹ aruọbe 9]
Emekashe umwemwu rhe otọrakpọ na rhi nene eya gbe ọfanrhiẹn
[Uhoho rọhẹ aruọbe 10]
A djẹ Eshu vẹ emekashe ebrabra rọyen nẹ obo odjuvwu



^ ***sp aruọbe 11-12 Emekashe rẹ Idẹbono na Izighẹ!***
Emekashe rẹ Idẹbono na Izighẹ!
Eshu vẹ emekashe rọyen djoma gangan, ayen ji muoshọ. Vwẹ ọke awanre, Eshu hwe eranvwe vẹ idibo ri Job. Ọ vwẹ “odju rode” vwọ guọghọ uwevwin rẹ emọ ihwe ri Job hepha, emọ na de ghwu. Ọyena vwọ wan nu, ọ da “vwẹ era ri gbo ọnrhe bru Job nẹ ẹhẹrhowọ re te ekrekruyovwin rọyen.”—Job 1:7-19; 2:7.
Vwẹ ọke ri Jesu, emakashe rẹ Idẹbono ji ru ihwo evo phiyọ idin vẹ irhuẹro. (Matiu 9:32, 33; 12:22) Ayen ru ọshare ọvo djadja, te ẹdia rọ vwọ vwẹ ukuta bru era phiyọ oma rọyen. (Mak 5:5) Ayen je nẹrhẹ ọmọshare ọvo phiyọ oviẹ ọgangan, ayen vwerọ ghwiẹ otọ, “ko gbule.”—Luk 9:42.
Nonẹna, Eshu vẹ emekashe rọyen ji hwe ihwo kirobo ri jovwo. Vwọrẹ uyota, umwemwu rayen rhoma rhe ganphiyọ, ra vwọ djẹ ayen nẹ odjuvwu rhe nu. Ikuegbe re nyo vwẹ akpọ na dje ọnana phia. Ayen vwẹ ọga mu ihwo evo, ayen je kpokpo ihwo efa vwẹ ason, djẹ ayen ovwerhẹn yẹrẹ nẹrhẹ ayen vwerhẹn evwerhẹn ro muoshọ. Ayen vwẹ ọnẹphiẹ vwo gbe ihwo ẹgua, ayen fovwo ihwo phiyọ orhuẹ, izighẹ yẹrẹ fovwo ayen vwo churẹ ghwẹ.
Lintina, rọ dia Suriname, gbikun oborẹ amakashe rẹ Idẹbono ọvo hwe ihwo 16 vwẹ orua rọyen, vẹ obo rọ vwẹ oja riọ vwẹ ẹgbukpe 18 soso. Fikirẹ obo ro rhiẹromrẹ, Lintina da ta nẹ “oma vwerhen emakashe rẹ Idẹbono na siẹrẹ ayen da vwẹ oja vwọ re ihwo bẹsiẹ ihwo na vwo ghwẹ.”
Ẹkẹvuọvo Jihova sa chochọn rẹ idibo rọyen nẹ abọ rẹ Eshu.—Isẹ 18:10.
[Uhoho rọhẹ aruọbe 11]
Vwẹ ọke awanre, emekashe rẹ Idẹbono vwẹ ọga vwo mu ihwo evo, ayen je nẹrhẹ efa she ewẹnwẹn
[Uhoho rọhẹ aruọbe 12]
Nonẹna, emekashe rẹ Idẹbono fovwo ihwo vwo gbe ozighi; ayen kpokpo ihwo vwẹ ason, je nẹrhẹ ayen vwerhẹn evwerhẹn ri muoshọ



^ ***sn une 10 “Mẹvwẹ na! Ji Vwe”***
Une 10
“Mẹvwẹ na! Ji Vwe”
(Aizaya 6:8)
1. Vw’idjerhe buebun nonẹna,
Ihwo miow’odẹ r’Ọghẹnẹ.
Evo ke tan’orumwemwu,
Efa n’Ọghẹnẹ herọ rẹ.
Ono che ru’odẹ rọyen fon?
Ono jiro ihwo de nyo?
“’Ghẹnẹ mẹ na! Ji vwe, ji vwe.
Me fuevun suine jir’uwe.
(EKUO)
Ọnan’ọghọ rode, Ọghẹnẹ.
Mẹvwẹ na! Ji vwe, ji vwe.”
2. Ihwo djoshọ r’Ọghẹnẹ rẹ;
K’ayen je tan’ogbeghẹrẹ.
Evo rey’ẹga vwọ k’ema,
Efa vwi Siza ru’Ọghẹnẹ.
Ono cha vu’ay’obo re cha;
Ofovwin rode r’Ọghẹnẹ?
“’Ghẹnẹ mẹ na! Ji vwe, ji vwe.
Mi che fiudugberi ghwoghwo.
(Ekuo)
Ọnan’ọghọ rode, Ọghẹnẹ.
Mẹvwẹ na! Ji vwe, ji vwe.”
3. Ihwo’evo brenu nonẹna,
Kidie umwemwu buẹnphiyọ.
Ayen vw’ẹwẹ’ejobi guọnọ
Uyota rọ k’ohw’ufuoma.
Ono vw’uchebro vwọ k’ayen,
Yon’ay’ọvwata r’Ọghẹnẹ?
“’Ghẹnẹ mẹ na! Ji vwe, ji vwe.
Me vw’odirin vwo yon’ayen.
(Ekuo)
Ọnan’ọghọ rode, Ọghẹnẹ.
Mẹvwẹ na! Ji vwe, ji vwe.”
(Ji ni Une 10:4; Izi. 9:4.)















^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 10:2-5) Enẹ Ọrovwohwo na tare: Wo yono uruemu rẹ ẹgborho na-a, wọ je djẹ ọsho rẹ eka re obenu na-a kidie ẹgborho na e je djẹ ọsho rayen, 3 Kidie uruemu rẹ ihwo na uruemu rẹ ofian urhe ro nẹ evun rẹ egbo na rhe e shere teye otọ ọwena da reyọ ushurhe rọye vwọ karọ. 4 Ihwo da vwẹ idọnọ vẹ iro vwọ rhuẹrẹ oma; ubrogba vẹ epẹrẹ ayen vwo hwemu ọ gbe sa ya-an. 5 Edjọ ­0rayen họhọ ikroro re vwo guegue emephran vwẹ aghwa, ayen sa ta ota-a, e mu ayen ghwa kidie ayen sa ya-an We brẹ udu raye-en. Kidie ayen se ru umiomiovwi-i eyẹ erhuvwu je nẹ oma raye-en.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 10:14, 15) Kohwo kohwo ejobi pha ­djidji ghẹghẹ; oma cha vo iduvwuiro ejobi fiki rẹ ẹdjọ rayen. Kidie ema rọye na ejobi efian. Ẹnwẹn hẹ evun raye-en. 15 Ayen fiemu-u iruo rẹ ophiẹvwe; ọke rẹ ehwe rayen kẹ ayen cha ghwọrọ.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
it-1 555
Ikukumba
E chiyin irhe vẹ erọnvwọn efa phiyotọ vwẹ aghwa ra kọn ekakọn phiyọ rere eranvwe vwo jẹ aghwa na ẹruọ, oka rẹ “ikroro re vwo guegue emephran vwẹ aghwa” tiọyena yen ọmraro Jerimaya vwẹ ema rẹ ihwo rẹ ẹgborho na vwo dje.​—Jer. 10:5.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 10:6, 7) Ọ rọ họhọ owẹ herọ-ọ, E ­Ọrovwohwo; wẹ re rhoro, odẹ wẹn je rho vwẹ ẹgba. 7 Ono jẹ oshọ wẹn ẹdjẹ, E Ovie rẹ ẹgborho na? Kidie ọna ẹkẹn ro te we; kidie vwẹ uherevie rẹ ẹgborho re ọvwẹghwanre na ejobi kugbe evun rẹ uvie rayen na ejobi ọ rọ họhọ owẹ herọ-ọ.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 10:10-13) Ẹkẹvuọvo Ọrovwohwo ọye uvi rẹ Ọghẹnẹ; ọye Ọghẹnẹ rẹ urhuarhọ kugbe Ovie ri bẹdẹ bẹdẹ. Akpọ na kpogho vwẹ ophu rọye ẹgborho na se chiri ivuemiovwo rọye-e. 11 Enẹ wọ ta kẹ ayen: eghẹnẹ re ma idjuvwu ­kugbe akpọ na-a cha ghwọrọ nẹ akpọ kugbe otọ rẹ obo odjuvwu na. 12 Ọye vwẹ ogangan rọye ma akpọ na ohwo rọ vwẹ aghwanre rọye mu akpọ vi, je vwẹ ọhọ rọye riẹn idjuvwu na phihọ 13 Ọke ro de do ame ro obo odjuvwu na ki kpogho, ọye je nẹrhẹ evwru muẹ nẹ abọ ọvo rẹ akpọ re to oba. Ọ ma agbrara fiki rẹ osio, ọye reyọ odju nẹ uwevwi rọye rhe.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w04 10/1 11 ẹko. 10
Amono Yen Vwẹ Urinrin kẹ Ọghẹnẹ Nonẹna?
10 Wo de ni odjuvwu yẹrẹ otọrakpọ na, wọ cha mrẹ erọnvwọn ri djerephia phephẹn nẹ Ọmemama herọ. (Jerimaya 10:12) Ofori nẹ avwanre rhọnvwephiyọ oborẹ emekashe na kperi phia: “Wọwẹ hẹ ohwo ro fori, Ọrovwavwanre kugbe Ọghẹnẹ, rọ reyọ urinrin kugbe ọghọ kugbe ogangan, kidie wọwẹ re mama emu ejobi.” (Ẹvwọphia 4:11) Dedena, egbaerianriẹn buebun rhọnvwe reyọ ‘ẹro rẹ ubiudu rayen’ vwọ mrẹ odjephia nana-a, dede nẹ oborẹ ẹro diodi rayen na mrẹ gbe ayen unu. (Ẹfesọs 1:18) Avwanre se dje vwẹ idjerhe tiọna: Ohwo vwọ mrẹ erọnvwọn yoyovwin vẹ erhuvwu ra mare, ọ me sen nẹ o vwo Ohwo rọ Ma aye-en, pha kerẹ ohwo rọ mrẹ uhoho re siri yoyovwin, ọ me sen nẹ ọ dia ohwo yen siro-o. Kọyensorọ ihwo re se Ọghẹnẹ gbuyota-a “rhe vwo omaevwerhe-e,” yẹrẹ se gun riase-e!



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 10:21-23) Kidie isuigegede na epha djidji, ayen nọ vwẹ obọ rẹ Ọrovwohwo na-a; vwẹ ọtiọye na ogbi yovwi kẹ aye-en igegede rayen ejobi ke hrabọ. 22 Kerhọn alegbe! Nighe, ọ vẹn cha—edo rode na nẹ obohwẹre ọnre cha cha ghwọrọ irere ri Juda hirhe phihọ ofefe, kerẹ unu rẹ ẹrha. 23 E Ọrovwohwo, me riẹnre nẹ idjerhe rẹ ohwo rẹ akpọ ọ hẹ oma rọye-e, nẹ ohwo sa vwẹ ogangan rẹ omobọ rọye kpọ oma rọye vi-i.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w15 9/1 15 ẹko. 1
Ofu rẹ Ọghẹnẹ Dje We?
Oja rọ vọn akpọ na nonẹna ọyen odjephia nẹ usuon rẹ ihworakpọ shefia. Usuon rẹ akpọ nana sa hwarhiẹ ufuoma, ofuvwegbe kugbe omavwerhovwẹn rhe-e, ayen tobọ guọnọ akpọ na guọghọ. Ọnana ghwa ­kanrunumu uyota ọvo vwẹ Baibol na: “Idjerhe rẹ ohwo rẹ akpọ ọ hẹ oma rọye-e, nẹ ohwo sa vwẹ ogangan rẹ omobọ rọye kpọ oma rọye vi-i.” ­(Jerimaya 10:23) Usuon rẹ Ọghẹnẹ ọvo yen sa kẹ ihworakpọ ufuoma, omavwerhovwẹn kugbe oyovwen rẹ bẹdẹ, kidie ọyena yen ọhọre rẹ Ọghẹnẹ.​—Aizaya 45:18.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 9:24) Ẹkẹvuọvo ọ ro yoma gba vwẹ ọna yoma, nẹ ọye vughe uvwe ọye jẹ riẹn vwẹ, nẹ mẹvwẹ Ọrovwohwo ro nẹ ẹguọnọ ro jẹrhẹriẹ rọ guọnọ uyota kugbe ọvwata vwẹ akpọ na; ­kidie imu nana ri je vwe eriyin, Ọrovwohwo na tare.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w13 1/15 20 ẹko. 16
Sikẹrẹ Jihova
16 Ra vwọ vwẹ obo ri yovwirin nyoma shephiyọ. Kẹrẹ udje, avwanre nyoma kidie avwanre Iseri rẹ Jihova. (Jer. 9:24) Ọghọ romobọ nẹrhẹ e brorhiẹn ri shephiyọ, ọ je nẹrhẹ avwanre sẹro rẹ omamọ rẹ iruemu rẹ avwanre. Ẹkẹvuọvo, re vwo ni oma gegerege sa nẹrhẹ avwanre sherabọ kẹ Jihova.​—Une 138:6; Rom 12:3.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 11:10) Ayen rhivwi kpo umiovwo rẹ esẹ rayen ride, ihwo re rhọvwe nyo eta mẹ-ẹ ayen yan nene edjọ efa vwọ ga ayen; uwevwi rẹ Izrẹl vẹ uwevwi ri Juda miovwo ọphọ ri mi nene esẹ rayen re na.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w07 3/15 9 ẹko. 2
Ọdjẹkoko rẹ Ọbe rẹ Jerimaya
3:11-22; 11:10-12, 17​—Diesorọ Jerimaya vwo djunute uvwiẹ ihwe rehẹ obohwẹre ọnre na vwẹ aroẹmrẹ rọyen, dede nẹ Sameria sheri vwẹ ukpe rẹ 740 B.C.E.? Kidie oghwọrọ rẹ Jerusalẹm vwẹ 607 B.C.E. ọyen odjephia rẹ ẹdjeguon rẹ Jihova kpahen ẹgborho rẹ Izrẹl ejobi, ọ dia Juda ọvo-o. (Izikiẹl 9:9, 10) Vwọ vrẹ ọyena, uvwiẹ ihwe na vwo she nu, a je vwẹ eta ri shekpahen vwọba jiroro vwẹ Jerusalẹm, kidie evuẹ rẹ emraro rẹ Ọghẹnẹ vwọphia ji churobọ si ihwo rẹ Izrẹl.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 11:6-16) Ọrovwohwo da ta kẹ vwẹ nẹ, ghwoghwo eta nana ejobi na phia vwẹ irere ri Juda kugbe irhuvwu ri Jerusalẹm: Nyo eta rẹ ọphọ nana re we ru ayen. 7 Kidie me da nabọ kpokpa ke esẹ rẹ ovwan re me vwọ reyọ ayen nẹ otọ ri Ijipt cha, kọke kọke rhi te nonẹ na, tanẹ, Nyo urhuru mẹ. 8 Dede na ayen nyori-i eyẹ ayen je kerhọ-ọn; ẹkẹvuọvo dohwo dudu ọgangan rẹ umwemwu rọye je yan phihọ. Ọtiọye re me da ghwa eta rẹ ọphọ nana kpahe ayen, ri mi jiji kẹ ayen nẹ ayen ru, ẹkẹvuọvo ayen ruro-o. 9 Ọrovwohwo ke rhoma ta kẹ vwẹ, nẹ ozighi herọ vwẹ uherevie rẹ ihwo ri Juda vẹ otu re dia Jerusalẹm. 10 Ayen rhivwi kpo umiovwo rẹ esẹ rayen ride, ihwo re rhọvwe nyo eta mẹ-ẹ ayen yan nene edjọ efa vwọ ga ayen; uwevwi rẹ Izrẹl vẹ uwevwi ri Juda miovwo ọphọ ri mi nene esẹ rayen re na. 11 Vwẹ ọtiọye na, enẹ Ọrovwohwo tare, Nighe, me cha vwẹ umiovwo rhe ayen rẹ ayen je se no; owenẹ ayen viẹ se vwe dede, me cha kerhọn raye-en. 12 Kẹsiẹye irere ri Juda vẹ ihwo re dia ­Jerusalẹm ejobi ke yanran re kperi se edjọ rẹ ayen torhẹ insens kẹ na, yẹ ayen se sivwi ayen vwẹ ọke rẹ ukpokpogho raye-en. 13 Kidie obo rẹ irere rẹ ovwan bute eriyin edjọ rẹ ovwan ji bute E Juda, kirobo rẹ irhuvwu wẹn bute etiọye egbada re vwo vi kẹ omaẹvuo rẹ ovwan ji bute vwi Jerusalẹm, egbada ra da torhẹ insens kẹ Baal. 14 Vwẹ ọtiọye na wọ rẹ kẹ ihwo nana-a, wọ kpare urhuru rẹ oviẹ eyẹ ẹrhovwo fiki rẹ aye-en, kidie ọke rẹ ayen de se vwe vwẹ ọke rẹ ukpokpogho rayen mi gbi nyo-o. 15 Didi ogangan avwebọ mẹ vwo vwẹ uwevwi mẹ, ro vwo ru ogbegbiru nu na? Kẹ ive vẹ ­izobo rẹ eranvwe sa rhẹriẹ ẹghwọrọ wẹ na? Wo se phuoma? 16 Ọrovwohwo se we dẹvure, Urhe rẹ ọliv djidjidji, yoyovwi vẹ omamọ rẹ ibi; ẹkẹvuọvo ọ cha vwẹ edo rẹ ogiribo rode na vwo phi erhanre phihọ, eghọn rọye ke torhẹ.



^ ***ld aruọbe 4-5 Ẹbẹre 1***
Ẹbẹre 1
Ọghẹnẹ tota kẹ avwanre womarẹ Baibol na. 2 Timoti 3:⁠16
Ihwo kerhọ vwẹ kasan kasan. Matiu 28:⁠19



^ ***ll aruọbe 8-9 Mavọ Akpeyeren Vwevunrẹ Ogba rẹ Idẹn Hepha?***
ẸBẸRE 3
Mavọ Akpeyeren Vwevunrẹ Ogba rẹ Idẹn Hepha?
Jihova vwẹ erọvwọn iyoyovwin buebun kẹ Adam vẹ Ivi. Jẹnẹsis 1:28
Jihova ma aye rẹsosuọ, Ivi, ọ da vwọ kẹ Adam rere ọ dia aye rọyen.​—Jẹnẹsis 2:21, 22.
Jihova ma ayen vẹ ẹwẹn kugbe ugboma rọ vwa gbagba, ro vwo oshechọ vuọvo-o.
Ogba rẹ Idẹn ọyen uwevwin rayen​—asan rọ vẹ erhuvwun mamọ ro vwo irhie kugbe irhe re mọ emamọ kugbe eranvwe buebun.
Jihova tota kẹ ayen; o yono ayen. Ọ da dianẹ ayen kerhọ jovwo, manẹ kẹ ayen a dia bẹdẹ vwẹ Ogba rẹ Idẹn rọhẹ otọrakpọ na.
Ọghẹnẹ tare nẹ a ria ọvo usun rẹ irhe na-a. Jẹnẹsis 2:16, 17
Jihova dje urhe ọvo rọ mọ emamọ vwẹ ogba na kẹ Adam vẹ Ivi ọ da vuẹ ayen tanẹ ayen da re omamọ rọyen kẹ ayen ghwu.
Ọvo usun rẹ emekashe na vwọ so Ọghẹnẹ. Amakashe umwemwu yena ọyehẹ Eshu Idẹbono na.
Eshu guọnọre nẹ Adam vẹ Ivi nyẹme ri Jihova-a. Ọ da womarẹ ọrọdekọ vuẹ Ivi tanẹ ọ da re omamọ rẹ urhe na, o che ghwu-u, ẹkẹvuọvo kọ cha dia kerẹ Ọghẹnẹ. Oborọhepha, ọyena ofian.​—Jẹnẹsis 3:1-5.
​​​​​​​



^ ***sp aruọbe 13-15 Emekashe rẹ Idẹbono Nẹrhẹ Ihwo Roro nẹ Ihwo ri Ghwuru ji Yerẹn***
Emekashe rẹ Idẹbono Nẹrhẹ Ihwo Roro nẹ Ihwo ri Ghwuru ji Yerẹn
Baibol na tare nẹ Eshu yehẹ “ọphiẹn rẹ akpọ na ejobi.” (Ẹvwọphia 12:9) Eshu vẹ emekashe rọyen guọnọre nẹ avwanre vwo esegbuyota kpahen Baibol na-a. Ayen nẹrhẹ ihwo roro nẹ ihwo ri ghwuru, kpo asan ọfa ra dia. E jẹ avwanre mrẹ oborẹ ayen ruo wan.
Ẹga Efian
Ẹga buebun yono nẹ ihworakpọ eje vwo erhi ro kpo asan ọfa re yerin siẹrẹ ugboma na de ghwu nu. Ayen tare nẹ ugboma na ghwẹ, ẹkẹvuọvo erhi na ghwẹ-ẹ. Kọyen ihworakpọ vwo erhi ro jeghwo.
Baibol na yono ọyena-a. Baibol na djere nẹ erhi na dia orọnvwọn rọhẹ evunrẹ oma rẹ ohwo-o. Kerẹ udje, ro vwo dje oborẹ Ọghẹnẹ ma Adam wan, Baibol na da ta: “Ọrovwohwo Ọghẹnẹ da vwẹ ekpẹn rẹ otọ na vwọ ma ohwo, . . . ọ da wẹn ẹwẹn rẹ arhọ na phihọ iwen rọyen; ohwo [na] de hirhe ohwo ọkpokpọ.” (Jẹnẹsis 2:7) Adam ọyen erhi, ohwo ọkpokpọ, ọ diẹ a vwẹ erhi vwọ kẹ-ẹ.
Rọ vwọ dianẹ ubiota na, “erhi” ra vwọba tota vwẹ Baibol na mudiaphiyọ ohwo na, kọyen sorọ avwanre vwo vwo imuẹro nẹ erhi ghwẹ. Baibol na tare nẹ:
“Erhi ro ru umwemwu—ko ghwu.”—Izikiẹl 18:4.
“Samsin da ta nẹ: ‘Gbe jẹ uvwe vẹ ihwo Filistin na ghwu kugbe.’”—Iguẹdjọ 16:30.
“O fori re ru emu esiri vwẹ ẹdidjala, gbenẹ ọ ro mioma? Re vwo sivwin rhọ gbenẹ re vwo hwe?”—Mak 3:4.
Asan efa vwevunrẹ Baibol na djere nẹ, e se hwe erhi (Jẹnẹsis 17:14), a sa vwẹ ọlọkọ vwọ nyavwọ (Joshua 10:37), o se churu ghwu (Job 7:15), o ji se divwin ghwu vwevunrẹ ame (Jona 2:5). Ọtiọyena, erhi ghwẹ.
Wo de se Baibol na eje, wọ cha mrẹ ota re se “erhi ro jeghwo,” vwọ-ọ. Erhi rẹ ohworakpọ diẹ ẹwẹ-ẹn. Uyono rẹ erhi ro jeghwo na nẹ Baibol rhe-e. Ọyena uyono rẹ Eshu vẹ emekashe rọyen. Jihova vwo utuoma kpahen efian rẹ ẹga eje.—Isẹ 6:16-19; 1 Timoti 4:1, 2. 
Eboepha
Idjerhe ọfa rẹ Eshu vwọ phiẹn ihwo, ọyen womarẹ eboepha. Ọboepha ọyen ohwo ro se nene emakeshe rẹ Idẹbono tota. Ihwo buebun, te eboepha na dede, vwo imuẹro nẹ ihwo ri ghwuru na yin nene ayen tota. Ẹkẹvuọvo, Baibol na yonori nẹ, ọyena efian.—Aghwoghwo 9:5, 6, 10.
Obọ rẹ ono kọyen evuẹ nana nẹ cha? Obọ rẹ emekashe rẹ Idẹbono! Emekashe rẹ Idẹbono na se vwo oniso rẹ uruemu rẹ ohwo ọke rọ vwọ hẹ akpọ; kẹ ayen se vughe urhuru rẹ ohwo na, opharo rọyen, obo ro ruru vẹ obo rọ riẹnre. Ọnana kọyen nẹrhẹ ayen se ruẹ họhọ ihwo ri ghwuru.—1 Samuẹl 28:3-19.



^ ***sn une 35 Vwo Ọdavwaro Kpahen Odirin rẹ Ọghẹnẹ***
Une 35
Vwo Ọdavwaro Kpahen Odirin rẹ Ọghẹnẹ
(2 Pita 3:15)
Jihov’Ọghẹnẹ ro me vw’ẹgba,
Wo vw’ẹguọnọ r’uyoyovwin.
Oja v’umwemwu v’akpọ na,
Ọ nẹrhẹ wo muomaphiyọ.
Ihwo ke tanẹ wo gbeghẹrẹ;
Ẹdẹ rode na sikẹri re.
Avwanr’eje vwẹros’owẹ,
Je kpẹvw’owẹ vwọ k’odirin wẹn.
2. Ẹgbukp’uriorin vwọ k’avwanre,
Ọy’ẹdẹ’ọvo vw’ubiẹro wẹn.
Ẹdẹ rode na kẹrire,
Ẹcha rọyen mu’avwanr’ẹro.
Dede n’umwemwu’eje tuw’oma,
Wọ ghọghọ ihwo de kurhẹriẹ.
J’a rhẹro r’akpọ kpokpọ na,
Jir’odẹ r’Ọghẹnẹ bẹvwẹdẹ.
(Ji ni Luk 15:7; 2 Pita 3:8, 9.)















^ ***sn une 135 Chirakon te Oba***
Une 135
Chirakon te Oba
(Matiu 24:13)
1. Ive reh’Ota r’Ọghẹnẹ
Nẹrh’e se chirakon.
Erọnvwọ’eje wo yonori,
E nabọ vọn v’imuẹro.
Mudia gan vw’esegbuyota,
Rhẹro r’ẹdẹ r’Ọghẹnẹ.
Edavwini che ru we gan.
Sẹro r’ọyọnregan wẹn.
2. Nabọ sẹro r’ẹguọnọ wẹn
Wọ j’ọ vawabọ rẹ.
Dede n’edavwini cha rhe,
Davwẹngba vwo chirakon.
Otor’ebẹnbẹn wo vwori,
Wo j’oshọ ji mu we rẹ.
Jihova che bich’avwanre
E se vwo phikparobọ.
3. Ihwo ri chirakon t’oba,
Iyin che vw’usivwin.
E che si’edẹ ray’ejobi
Phiy’evunr’ọbe r’arhọ.
J’odirin ruiruo rọyen gba,
Ji chirakon ọkieje.
Jihova che bruba kẹ wẹ;
Wọ cha mr’omavwerhovwẹn.
(Ji ni Hib. 6:19; Jems 1:4; 2 Pita 3:12; Ẹvwọ. 2:4.)



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 13:1-5) Enẹ Ọrovwohwo ta kẹ vwẹ, ra ra dẹ otehun rẹ ukpoyibo vwo rhuo ehun wẹn, wo dje phihọ ame-e. 2 Me ke dẹ otehun na kirobo rẹ Ọrovwohwo na tare, vwo rhuo ehun mẹ. 3 Ota rẹ Ọrovwohwo ki bru uvwe rhe vwẹ obọ rivẹ, 4 Reyọ otehun wọ dẹre na, rọ hẹ ehun wẹn na, wo vrẹn, yanran kpo Yufretis, wo sionu vwẹ eghogho rẹ oragha na. 5 Eriyin mi de ghine yanran re sio nu vwi Yufretis, kirobo rẹ Ọrovwohwo jiji kẹ vwẹ.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
jr 51 ẹko. 17
Kẹnoma kẹ Ubiudu rẹ Ophiẹnvwe
17 Iruo rẹ Jerimaya churobọ si o vwo ru nene odjekẹ rẹ Ọghẹnẹ. Ọ da dia owẹ yen Jerimaya, wo che ru nene kodjekẹ kodjekẹ ra vwọ kẹ wẹ? Vwẹ ọke ọvo, Jihova da vuẹ Jerimya nẹ ọ reyọ otehun rẹ ukpoyibo vwo mu ehun. Ọyena vwọ wan nu, Ọghẹnẹ da vuẹ nẹ ọ yan ugbo oshesheri kpo Yufretis. Wo de ni imapu, wọ cha mrẹ nẹ ugbo na te iroko 500 ­(imaili 300). Jerimaya vwo te etiyin, o de si otehun na nu vwẹ unu rẹ orhagha, o de rhivwin kpo Jerusalẹm. Ọghẹnẹ da vuẹ nẹ o rhivwin ra reyọ otehun na. (Se Jerimaya 13:1-9.) Vwẹ oyan na eje, Jerimaya yan ugbo ro te iroko 1,900 (imaili 1,200). Ihwo ri yono kpahen Baibol na rhọnvwere nẹ Jerimaya yan ugbo oshesheri tiọyen vwẹ emeranvwe evo-o. (Ẹzra 7:9) Dedena, ọyen oborẹ Jihova vuẹ Jerimaya, o de ru ọtiọyen.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 13:6, 7) Ẹdẹ buebu vwọ wan nu ­Ọrovwohwo da ta kẹ vwẹ nẹ, Vrẹn yanran kpo Yufretis, re wọ reyọ otehun me ta kẹ wẹ nẹ sinu vwẹ etiyin na no. 7 Etiyin me da yanran kpo Yu­fretis, ra tọn, me ke reyọ otehun na nẹ asan mi de sionu rhe. Ki nighe, otehun na miovwiri; o gbi fi emuọvo-o.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
jr 52 ẹko. 18
Kẹnoma kẹ Ubiudu rẹ Ophiẹnvwe
18 Vwẹ ẹro roro ọmraro na rọ vwẹ owọ yan wan ­igbenu rẹ Juda, ọkiọvo o je sa wan aton ra wan kpo Yufretis. Oyan nana eje fikirẹ otehun ro che si nu! Ihwo re dia kẹre je sa no enọ kpahen asan rọ ra re. O vwo rhiwin rhe, otehun na rha hẹ ehun rọye-en. Ọghẹnẹ da rha vuẹ nẹ ọ yan oyan ogrongron na rhivwin rere ọ ra reyọ otehun na, otehun na miovwin re “o gbi fi emuọvo-o.” Vwẹ ẹro roro oborẹ ­Jerimaya re se roro jovwo: ‘Ọnana gan nọ. O rhe vwo obo che me rhivwin re ru-u.’ Dedena, kidie nẹ Ọghẹnẹ nabọ ma, o rhe ru ọtiọye-en. Ukperẹ o vwo brenu, o de ru oborẹ Jihova vuẹ rẹ!



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 13:8-11) Ota rẹ Ọrovwohwo de bru uvwe rhe: 9 Ene Ọrovwohwo tare: Ọtiọye me tobọ miovwi eheri ri Juda kugbe okpeheri ri Jerusalẹm. 10 Ihwo umwemwu nana, re senre nẹ ayen nyo eta mẹ-ẹ na, re vwẹ udu ọgangan nene udu rẹ obọ rayen vwọ yan nene edjọ efa vwọ gan ayen je vwẹ uyovwi te otọ kẹ ayen na, ayen cha dia kerẹ ­otehun nana, ro fi emuọvo-o na. 11 Kidie obo rẹ otehun tamuẹ ehun rẹ ohwo ye, ọtiọye mi ru uwevwi rẹ Izrẹl ejobi kugbe uwevwi ri Juda ejobi ne tamu uvwe, eriyin Ọrovwohwo tare, rere ayen vwọ dia ihwo kẹ vwẹ, odẹ, ejiro, kugbe urinrin, ẹkẹvuọvo ayen kerhọ-ọn.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
jr 52 ẹko. 19-20
Kẹnoma kẹ Ubiudu rẹ Ophiẹnvwe
19 Ọke rẹ Jerimaya vwọ yan oyan rẹ abọ rivẹ na nu yen Jihova vwọ nabọ dje obo ro ruru na fiotọ. Oborẹ Jerimaya ruru na ghwe rhie idjerhe phiyọ rọ vwọ vwẹ ovuẹ ọgangan vwọphia: “Ihwo umwemwu nana, re senre nẹ ayen nyo eta mẹ-ẹ na, re vwẹ udu ­ọgangan nene udu rẹ obọ rayen vwọ yan nene edjọ efa vwọ gan ayen je vwẹ uyovwi te otọ kẹ ayen na, ayen cha dia kerẹ otehun nana, ro fi emuọvo-o na.” (Jer. 13:10) Idjerhe rẹ Jihova vwo yono ihwo rọyen na fiotọ mamọ! Ẹmienyo rẹ Jerimaya vwẹ ota nana rọ họhọ obo ri fiemu na-a, nẹrhẹ Jihova se te ubiudu rẹ ihwo rọyen.—Jer. 13:11.
20 A cha vuẹ Inenikristi nonẹna nẹ ayen yan iroko buebun tavwen ayen ki yono-o. Ẹkẹvuọvo, obo ru vwo yerẹn akpọ wan kerẹ Onenikristi se gbe ihwo ru wẹ vẹ ayen gba dia unu yẹrẹ tobọ nẹrhẹ ayen reyọ owẹ guẹdjọ? Ọ sa dia osẹnvwe kugbe irhuon wẹn, ojẹ kpahen ẹbe eyono, iruo ru wo che ru, yẹrẹ ẹro wo vwo ni idi egangan. Wọ choma wo vwo nene odjekẹ rẹ Ọghẹnẹ kirobo rẹ Jerimaya ruru? Ojẹ wẹn na kidie nẹ wọ nẹrhẹ Ọghẹnẹ ma ubiudu wẹn na sa nẹrhẹ wo se oseri ro fiotọ. Obo rọ wanre eje, o che fi erere rẹ bẹdẹ kẹ avwanre siẹrẹ e de nene odjekẹ rẹ Jihova rehẹ Baibol na, ọtiọyen ji te odjekẹ rẹ odibo rọ fuevun na. Ukpe wọ vwọ vwẹ uphẹn kẹ ubiudu rẹ ophiẹnvwe nẹ o sun we, wọ sa vwẹrokere ­Jerimaya. Brorhiẹn wọ vwọ nẹrhẹ Ọghẹnẹ ma wẹ, jẹ ọ ma wẹ phiyọ ochẹ ro vwo ọghọ ro se vwo ruiruo bẹdẹ.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
it-1 1121 ẹko. 2
Ehun
Jihova reyọ uwevwin rẹ Izrẹl vẹ Juda vwo dje otehun ro vwo mu ehun, o si ayen kẹrẹ oma mamọ rere ayen sa vwọ dia ujiri kẹ, je dia yoyovwin. (Jer. 13:11) Vwẹ idjerhe rẹ aroẹmrẹ e dje Jesu Kristi kerẹ ovie rọ vwẹ otehun rẹ ọvwata vẹ evun-ẹfuọn vwo mu ehun. Ọnana se mudiaphiyọ nẹ ẹgba rẹ Jesu Kristi che vwo sun o muro kpahen ọvwata kugbe evun-ẹfuọn, o che wene-e. Kirobo rẹ otehun yọnrọn ewun gan, iruemu rẹ ọvwata nẹrhẹ o vwo ẹgba rọ vwọ wian kerẹ Oguẹdjọ rẹ Jihova vwo mu.​—Aiz. 11:1, 5.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 12:1, 2) Wọwẹ ọvwata, E Ọrovwohwo, vwẹ ọke mi de guẹ kẹ wẹ; dede na mi ji gu ẹdjọ mẹ kẹ wẹ. Die sorọ o vwo yọvwẹ kẹ oruimwe­mwu? Die nẹrhẹ ihwo ri gbe ozighi vwo yovwẹ? 2 Wọwẹ re kọn ayen, ayen de mu; ayen rhoro ayen da mọ ibi; wo sikẹrẹ vwẹ unu rayen wo de sheri kẹ udu rayen.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 12:14) Enẹ Ọrovwohwo tare kpahe irivẹ mẹ imiomiovwi na re vwẹ obọ te ukuẹriọ re me vwọ kẹ ihwo mẹ Izrẹl ne vwọ reuku na: Nighe, mi che yoro ayen nẹ otọ rayen, ki mi yoro uwevwi ri Juda nẹ ohri rayen.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
jr 118 ẹko. 11
Wọ Nọ Kẹdẹ Kẹdẹ, “Tivọ Ọrovwohwo na Epha?”
11 Ophu mu Jerimaya vwọ nọ onọ ọke rọ vwọ mrẹ nẹ akpọ yovwẹn irumwemwu na. (Se Jerimaya 12:1, 3.) Ọ dia ọvwata rẹ Jihova yen ọ nọ enọ kpahe-en, ẹkẹvuọvo, ọ guọnọ ẹkpahọnphiyọ rẹ obo ro “guẹ” na. Obo rehẹ ẹwẹn rọyen rọ ta phia na djephia nẹ o vwo omamọ rẹ oyerinkugbe vẹ Ọghẹnẹ, kirobo rẹ ọmọ vẹ ọsẹ ro vwo ẹguọnọ kpahen hepha. Jerimaya vwo ẹruọ rẹ oboresorọ akpọ vwo yovwẹn kẹ buebun rẹ ihwo rẹ Ju ri ru umwemwu-u. Jerimaya mrẹ ẹkpahọnphiyọ ro tere ẹwẹn? Jihova vwẹ imuẹro vwọ kẹ nẹ o che si irumwemwu na no kakare. (Jer. 12:14) Jerimaya vwọ mrẹ oborẹ erọnvwọn rọ nẹrhovwo kpahen phia wan, uduefiogbere rọyen kpahen orhiẹn ebro abavo rẹ Ọghẹne da ganphiyọ. Fikirẹ ọyena, kọke kọke yen Jerimaya vwo brẹ Ọghẹnẹ ra vwọrẹ ẹrhovwo, rọ vwọ ta ẹwẹn rọyen kẹ Ọsẹ rọyen.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 15:17) Mi tidia vwẹ ukoko rẹ otu re ghọghọ-ọ, me je ghọghọ-ọ; mẹvwẹ ọvo ri tidia, kidie obọ wẹn ọ hẹ enu mẹ, kidie wẹ ghwa ophu vọn vwẹ evun.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w04 5/1 12 ẹko. 16
Fiudugberi Kerẹ Jerimaya
Kẹnoma kẹ Orharhe rẹ Igbeyan
16 Jerimaya da niyẹnrẹn rẹ orọnvwọn ọfa rọ nẹrhẹ o fiudugberi. Ọ da ta: “Mi tidia vwẹ ukoko rẹ otu re ghọghọ-ọ, me je ghọghọ-ọ; mẹvwẹ ọvo ri tidia, ­kidie obọ wẹn ọ hẹ enu mẹ, kidie wẹ ghwa ophu vọn vwẹ evun.” (Jerimaya 15:17) Oma che fun Jerimaya rọ vwọ dia ọ rẹ obọ rọyen ukperẹ o vwo nene erharhe rẹ ihwo mu ugbeyan. Uruemu tiọyena yen ofori nẹ avwanre vwo. Orhọ-esio rẹ ọyinkọn Pọl cha sa chọrọ avwanre ẹro-o rọ tare nẹ “otu umwemwu gbe uruemu esiri kuẹ,” tobọ omamọ rẹ uruemu rẹ avwanre vwori ikpe buebun re.​—1 Kọrẹnt 15:33.



^ ***mwbr17 March aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Jerimaya 13:15-27) Nyo wọ kerhọn; wọ herẹ-ẹ, Kidie Ọrovwohwo ta nure. 16 Vwẹ urinrin kẹ Ọrovwohwo rẹ Ọghẹnẹ wẹn tavwe rọ ke vwẹ ebri rhe, tavwe rẹ awọ wẹn ke yẹghrẹn vwẹ igbenu rẹ urhukpẹ rẹ ọphiọvwan ri we ji vwo rhẹro rẹ uvo ọ me rhẹriẹ phihọ ebri o mi ruo phihọ ebri rode na. 17 Ẹkẹvuọvo wa gbe kerhọ-ọn, ẹnwẹn mẹ kọ bẹbẹ viẹ fiki rẹ eheri wẹn; ibiẹro mẹ ke gangan, ame oviẹ mẹ ko hwẹ rhe patapata fikiridie emu igegede rẹ Ọrovwohwo imu. 18 Ta kẹ ovie vẹ oni rọye; Reyọ agbara ro kpotọ, kidie erhu rẹ uvie oyoyivwi wẹn na nẹ uyovwi wẹn nure. 19 Irere ri Nẹgẹb na, a kare ẹchẹ gbe ayen o gbi vwo ohwo ro rhie aye-en; Emu Juda ejobi ighuvwu, ayen ejobi tototo ighuvwu. 20 Kpare aro wọ mrẹ ihwo ri nẹ obohwẹre ọnre rhe, igegede ra kẹ wẹ na ke erhọ? Omamọ rẹ igegede wẹn na? 21 Kidie wọ ta siẹ ra da vwẹ ayen mu vwẹ enu wẹn ihwo ru wo rori nẹ igbeyan wẹn? Re wọ gbe rhovwo ako fia kerẹ aye rọ chuẹ uvwiẹ? 22 Ọ da dianẹ wọ ta vwẹ udu wẹn, Die sorọ rẹ enana vwo bru uwe rhe? Fiki rẹ ọrho rẹ umwemwu wẹn a vwọ kpare eshamwa wẹn wọ da re oja fiki rẹ oma-ẹdja wẹn. 23 Kẹ ohwo rẹ Itiopia se wene ophioma rọye gbenẹ edjẹnẹkpo se wene ipe rọye? Ọ da dia ọtiọye yi wo ji se ru emu esiri, wẹ rẹ umwemwu reria oma nure na. 24 Me cha hra wẹ kerẹ iphopho rẹ odju rẹ aton djuẹ. 25 Ọnana keye ẹkẹn wẹn ẹkẹn re me vwavwe kẹ wẹ, eriyin Ọrovwohwo tare, kidie me chọrọ owẹ ẹro, wọ da vwẹ ẹro so efian. 26 Mẹvwẹ ọvo cha kpare eshamwa wẹn rhurhu opharo wẹn, ka mrẹ omẹvuọ wẹn. 27 Me mrẹ ẹgua egbe wẹn nure, igberadja vẹ efian wẹn, ọfarhiẹ vẹ obẹnẹ kugbe igberadja ọbrabra wẹn, Vwẹ enu rẹ igbenu vwẹ aghwa, ekan kẹ wẹ E Jerusalẹm! Mavọ okrite ra ke họ wẹ fon?



^ ***snnw une 139 Yono Ayen, Ayen Vwo Mudia Gan***
Une 139
Yono Ayen, Ayen Vwo Mudia Gan
Danlodu:
• Ibieta Ọvo
• Ọbe Une
(Matiu 28:19, 20)
1. Eyono r’idibo r’Ọghẹnẹ
Vọnre v’omavwerhovwẹn.
Jihova, yen vwẹrovwot’ayen
Vw’idjerhe r’uyota na.
(EKUO)
Jihova, nyẹrhovw’avwanre
Wọ nabọ vwẹrovwot’ayen.
Vw’odẹ ri Jesu, gbe j’ayen Phikparobọ
J’ay’eje nabọ mudia gan.
2. Ọkieje nẹrhovwo vwọ k’ayen,
Ayen sa vwọ yọnregan.
Yon’ayen, ayen vwo mudia gan;
Ihwo re bruphiyọ kẹ.
(EKUO)
Jihova, nyẹrhovw’avwanre
Wọ nabọ vwẹrovwot’ayen.
Vw’odẹ ri Jesu, gbe j’ayen Phikparobọ
J’ay’eje nabọ mudia gan.
3. J’ay’eje vwẹrovwọsu’Ọghẹnẹ,
Je vwẹrovwọso Jesu.
Ayen vwo ẹmenyo v’odirin,
Vw’onẹ r’arhọ ri bẹdẹ.
(EKUO)
Jihova, nyẹrhovw’avwanre
Wọ nabọ vwẹrovwot’ayen.
Vw’odẹ ri Jesu, gbe j’ayen Phikparobọ
J’ay’eje nabọ mudia gan.
(Ji ni Luk 6:48; Iruo 5:42; Fil. 4:1.)



^ ***sp Emekashe rẹ Idẹbono Nẹrhẹ Ihwo Roro nẹ Ihwo ri Ghwuru ji Yerẹn***
Eboepha
Idjerhe ọfa rẹ Eshu vwọ phiẹn ihwo, ọyen womarẹ eboepha. Ọboepha ọyen ohwo ro se nene emakeshe rẹ Idẹbono tota. Ihwo buebun, te eboepha na dede, vwo imuẹro nẹ ihwo ri ghwuru na yin nene ayen tota. Ẹkẹvuọvo, Baibol na yonori nẹ, ọyena efian.—Aghwoghwo 9:5, 6, 10.
Obọ rẹ ono kọyen evuẹ nana nẹ cha? Obọ rẹ emekashe rẹ Idẹbono! Emekashe rẹ Idẹbono na se vwo oniso rẹ uruemu rẹ ohwo ọke rọ vwọ hẹ akpọ; kẹ ayen se vughe urhuru rẹ ohwo na, opharo rọyen, obo ro ruru vẹ obo rọ riẹnre. Ọnana kọyen nẹrhẹ ayen se ruẹ họhọ ihwo ri ghwuru.—1 Samuẹl 28:3-19.
Ikuegbe Efian
Eshu je phiẹn ihwo womarẹ ikuegbe efian kpahen ihwo ri ghwuru. Ikuegbe tiọyena nẹrhẹ ihwo sa kerhọ rẹ eta ri Baibol na-a.—2 Timoti 4:4.
Vwẹ Africa, ihwo gbikun buebun kpahen ihwo ri ghwuru ra rhoma mrẹ vwẹ asan efa. Vwẹ ọke buebun na, asan ra da mrẹ ayen na pha shesheri kẹ asan rẹ ayen dia jovwo. Nọ oma wẹn: ‘Siẹrẹ ohwo ro ghwuru ro vwo ẹgba ro vwo rhivwin rhe, de kpo asan ọfa ro sheri kẹ ihwo rẹ orua rọyen vẹ igbeyan rọyen ra dia, a sa ta nẹ ọhọ ghini herọ?’
Ọ rha dianẹ ohwo ra mrẹre na de họhọ ohwo ro ghwuru na? Kerẹ udje, Inene-ri-Kristi ivẹ vwo ghwoghwo ota vwevunrẹ orere ọvo, ayen da mrẹ ọmare ọvo ro nene ayen. Ayen vwọ nọ oboresorọ o vwo nene ayen, kọ tare nẹ ọvo usun rayen họhọ oniọvo rọyen ro ghwuru ikpe evo re wanre. Vwọrẹ uyota, o niro chọ, ẹkẹvuọvo ra vwọ vuẹ na, jẹ ọ je sian. Di roro ikun ro che gbe kẹ igbeyan rọyen vẹ ihwo re dia kẹrẹ!
Emramrẹ, Evwerhẹn vẹ Urhuru rẹ Ihwo
Aphro herọ-ọ, wo nyo ikuegbe rẹ oborẹ ihwo mrẹre, rẹ ayen nyori, yẹrẹ ayen vwerhẹn evwerhẹn mrẹ. Enana sua oshọ vwọ kẹ ayen. Marein rọ dia West Africa, nyo urhuru rẹ oni rode rọyen ro ghwu re, oni rode na se odẹ rọyen kason kason. Oshọ de muo re, ko kperẹ nẹ ovwerhẹn cha, ọ me rhe rhọnvwọ orua rọyen ejobi nẹ ovwerhẹn. Ukuotọ rọyen orhuẹ de rhi fro.
Ọ da dianẹ ihwo ri ghwuru na ghini yerẹn, ihwo rẹ ayen vwo ẹguọnọ kpahen kọyen ayen che kpokpo? Ẹjo, kakaka. Obọ rẹ emekashe rẹ Idẹbono yen evuẹ ri muoshọ nana nẹ cha.
Kẹ evuẹ rẹ uchebro vẹ ukẹcha vwo? Kerẹ udje, ọke rẹ Gbassay, rọ dia Sierra Leone vwọ muọga, ọ da mrẹ ọsẹ rọyen ro ghwuru vwẹ evwerhẹn. Ọsẹ rọyen de dje urhe ọvo kẹ, kọ vuẹrẹ nẹ ọ ra kọrọ ẹbe rẹ urhe na, rere ọ fọnrhọn da. Ọ vuẹ rẹ nẹ ọ tota kẹ ohwo vuọvo ro che vwo ruo na-a. Gbassay vwo ruo nu, oma rọyen ko kpori.
Aye ọfa tare nẹ ọshare rọyen ro ghwuru vwomaphia kẹ vwẹ ason ọvo. Ọ tare nẹ oshare rọyen na vwo erhuvwu mamọ vẹ iwun iyoyovwin ro ku phiyọ.
Evuẹ vẹ emramrẹ tiọyena sa dia yoyovwin vwẹ ẹro rẹ ihwo. Ẹkẹvuọvo, obọ rẹ Ọghẹnẹ yen ayen nẹ cha? Ẹjo, kakaka. Kidie Jihova ọyen “Ọghẹnẹ rẹ uyota.” (Une Rẹ Ejiro 31:5) Ọ cha sa phiẹn avwanre-e. Emekashe rẹ Idẹbono yen phiẹn ihwo.
Emekashe rẹ Idẹbono esiri herọ? Ẹjo. Dede nẹ ihwo se no nẹ e chọn ayen uko ọkiọvo, ayen eje pha brabra. Ọke rẹ Idẹbono vwọ tota kẹ Ivi, ọ rhere kerẹ ugbeyan. (Jẹnẹsis 3:1) Die yen phiare ọke rẹ Ivi vwọ kerhọ rọyen, ji ru obo rọ tare? Ivi ghwuru.
Ohwo ọbrabra rọ guọnọ phiẹn ihwo, se ruẹ kerẹ ugbeyan. Ihwo rẹ Africa bru isẹ nẹ “ibiakon fonro, jẹ obevun gberi.” Baibol na tare nẹ: “Kidie ekpuyovwi rẹ Idẹbono vwẹ oma nẹ kerẹ amakashe rẹ urhukpẹ.”—2 Kọrẹnt 11:14.
Ọghẹnẹ rha reyọ evwerhẹn, emramrẹ yẹrẹ urhuru rẹ emekashe vwọ tota kẹ ihwo-o. Baibol na yen o vwo yono ayen, “rere ohwo rẹ Ọghẹnẹ vwọ gba, ra vwọ rhuẹrẹ kpahen kẹ iruo esiri.”—2 Timoti 3:17.
Kọyen sorọ Jihova vwo si avwanre orhọn kpahen ena rẹ Idẹbono vwọ phiẹn ihwo, kidie o vwo ẹguọnọ rẹ avwanre. Jihova riẹnre nẹ emekashe rẹ Idẹbono na ivwighrẹn ri muoshọ.
[Uhoho rọhẹ aruọbe 13]
Ihworakpọ, eranvwe, iyerin, vẹ ephran—ayen ejobi erhi
[A kpẹvwẹ ihwo nana]
Based in part on photos produced by IRIS-EXPORT MEXICHROME
[Uhoho rọhẹ aruọbe 14]
Baibol na tare nẹ erhi ghwẹ
[Uhoho rọhẹ aruọbe 15]
Emekashe rẹ Idẹbono yen ruẹ kerẹ ihwo ri ghwuru
[Uhoho rọhẹ aruọbe 16]
Ihwo evo rorori nẹ ayen mrẹ ihwo ri ghwuru re rhoma rhe akpọ
[Uhoho rọhẹ aruọbe 17]
Emekashe rẹ Idẹbono reyọ evwerhẹn, emramrẹ vẹ urhuru rẹ ihwo ri ghwuru vwọ phiẹn ihwo
[Uhoho rọhẹ aruọbe 18]
Eshu tare nẹ Ivi che ghwu-u. Ẹkẹvuọvo Ivi vwo se gbuyota, o de ghwu



^ ***sn une 48 Nene Jihova Yan Kẹdẹ Kẹdẹ***
Une 48
Nene Jihova Yan Kẹdẹ Kẹdẹ
(Maika 6:8)
1. Avwanre cha vwomakpotọ
Ọkieje vwọ yan nen’Ọghẹnẹ.
O dj’uruemu’esiri rọyen
K’ihwo ri nen’idjerhe rọyen!
Ọghẹnẹ yen ch’avwanr’uko,
A vwọ nabọ yan nene.
Avwanre vwomakpahotọ.
Jihova y’avwanre cha ga.
2. Ọnana y’ọke r’ẹdjọeguo;
Obar’akpọ na sikẹri re.
Avwanre cha mr’omukpahen
Re sa nẹrh’oshọ mu’avwanr’eje.
Jihova che bich’avwanre,
E j’a yan nen’ọkieje.
Ra sa vwọ ga bẹdẹ bẹdẹ.
Vw’ẹguọnọ rọyen ọkieje.
3. ’Ghẹnẹ vw’ukẹcha k’avwanre,
Womar’ẹwẹ’ọfuanfon rọyen na,
Womar’ẹrhovwo r’avwanre,
Ibaibol na v’ukoko rọyen.
Ra vwọ yan nene Jihova,
Ọ vw’ukẹcha k’avwanre
Avwanre vwọ vwẹrokere.
Yan nen’Ọghẹnẹ ọkieje.
(Ji ni Jẹn. 5:24; 6:9; 1 Ivie 2:3, 4.)













OEBPS/images/mwb_UR_201703.jpg
MARCH 2017

QBE UYONO RE

Akpeyeren Avwanre ve [ruo Ruvie Na

‘QMOBE EDURHIE RE EKAROPHIYO NA






OEBPS/images/202017093_univ_cnt_1.jpg





OEBPS/images/202017090_univ_cnt_2.jpg





OEBPS/images/202017090_UR_cnt_1.jpg
;

7P

Kerho re Oéﬁ

ene






OEBPS/images/202017092_UR_cnt_1.jpg
Aton re Siria





OEBPS/images/202017090_UR_cnt_3.jpg
Jihova vwe erovwon iyoyovwin buebun ke Adam ve Ivi. Oghene tare ne a ria ovo usun re irhe na-a.
8 Jenesis 1:28 Jenesis 2:16, 17 9

Diesoro Avwanre Vwo Sen
Omamo Osenvwe Kpe Uyono?

Wo se noso vwe ibrosho nana ne Iseri ri Jihova sen
omamo osenvwe kpe uyono? Diesoro avwanre vwo sen
omamo osenvwe?

Avwanre muogho ke Oghene. O die ugboma avwanre
ovo yen Oghene ne-e. (1 Samuel 16:7) Ekevuovo, odavwe
avwanre oyen e vwo muogho ke Oghene ve iniovo avwan-
re siere avwanre de kpe uyono. O da diane avwanre
guono kpe aguare re mudia obaro oguedjo, avwanre cha
nabo sen osenvwe ro shephiyo. Otioyen o je hepha, siere
avwanre de kpe uyono, avwanre je nabo sen osenvwe vwo
brogho phiyo asan re avwanre da vwoma, kugbe Jihova
Oghene, ro dia “Obrorhien re akpo na.”—Jenesis 18:25.

O nerhe a rien odjeke re avwanre nene. Baibol na jiriro
ke Inene-ri-Kristi ne ayen sen osenvwe re “omaevwokpoto
[‘abavo,” NW] ve iroro.” (1 Timoti 2:9, 10) Ravwo sen
osenvwe re “omaevwokpoto” yere ore abavo, mudiaphiyo
ravwo kenoma ke osenvwe ri dje oma ohwo phia, yere re
tamue oma. Vwoba, “iroro” ro fioto chon avwanre uko
vwo kenoma ke iwun re rho gan no yere re hanvwe gan
no. Odjeke nana je ke avwanre uphen ravwo sen osenvwe
ro je avwanre. Avwanre rha tobo tota-a, omamo osenvwe

e “mu ogho ke uyono re Oghene, Osivwi re avwanre,” o
je sa “vwe ejiro ke Oghene.” (Taitos 2:10; 1 Pita 2:12)
Avwanre da sen omamo osenvwe kpe uyono, o nerhe
ihwo vwe ero oghanghanre vwo ne ega re avwanre vwo ke
Jihova.

Wo je iwun dje we Qguan Ruvie avwanre e cha-a. E rha
tobo ghanre dede-e, e je ayen dia fuanfon, yoyowwin, i mi
ji faro.

m Mavo yen osenvwe avwanre ghanre te vwe ega re avwanre?
m Odjeke vo yen avwanre nene a da tota kpahen osenvwe?

Philippines

AVWANRE
Uyono 1-4

Wo sa mre Iseri ri Jihova vwevunre
ekuoto ri te 239; ayen ne asan sansan
rhe. Die yin ku ayen ejobi kugbe? Oka
re ihwo vo yen Iseri ri Jihova hepha?

IRUO AVWANRE
Uyono 5-14

Ilhwo nabo rien kpahen iruo aghwoghwo
avwanre. Avwanre vwoma vwe Eguan
Ruvie vwo yono Baibol na, je ga
Oghene. Mavo yen uyono na hepha,
ono yen sa rhe?

UKOKO AVWANRE
Uyono 15-28

Onana ukoko rohe akpoeje, a reyo vwo
chueki-i; ihwo rehe evun royen vwe ewen
rayen eje vwo ga Oghene. Mavo yen a
rhuere ukoko nana phiyo wan? Mavo
yen a vwerote, je vwo mre igho vwo

